
ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

Гу  зылъытапхъэ

Урысейм и Правительствэм и УнафэщIым и къуэ-
дзэ Хуснуллин Марат видеоконференц мардэм тету 
щэкIуэгъуэм и 26-м иригъэкIуэкIащ Урысей Феде-
рацэм и Правительствэм щIыналъэ зыужьыныгъэм-
кIэ и комиссэм и президиумым и зи чэзу зэIущIэр. 
Абы и лэжьыгъэм хэтащ Урысейм ухуэныгъэмрэ 
псэу пIэ-коммунальнэ хозяйствэмкIэ и министр Фай-
зуллин Ирек, Къэбэрдей-Балъкъэрым и Iэтащхьэ 
КIуэкIуэ Казбек, Урысей Федерацэм ФинансхэмкIэ и 
министерствэм и лIыкIуэхэр, щIыналъэхэм я 
унафэщIхэр.

ЗЭIУЩIЭР къыщызэIуихым, Хуснуллин Марат къыхи-
гъэ щащ экономикэ кризисым зэрыпэщIэт Iэмалхэу 
Правительствэм къищтахэр псэупIэ ухуэн IэнатIэм щIэ-
гъэкъуэн зэрыхуэхъуар.

«Илъэсым и кум щытыкIэр екIэкIуауэ щытамэ,  иджы 
нэрылъагъуу нэхъыбэ хъууэ хуежьэжащ псэупIэу ятыр. 
Илъэсым щыщу блэкIа мазипщIым кърикIуахэм 
къызэрагъэлъэгъуамкIэ, гъэ кIуам елъытауэ процент 
1,1-рэ къудейкIэ нэхъ мащIэ хъуауэ аращ псэупIэу яу-
хуар.  Илъэсыр зэрыщыту къапщтэмэ,  унагъуэхэм езы-
хэм ящI псэупIэхэм хэхъуэ зэпытщ. Иужьрей илъэсхэм 
 къриубыдэу псэупIэу ятахэр зэпэплъытмэ,  дэ Iэмал 
псо ри диIэщ  гъэ блэкIам тхузэфIэкIахэм хуэдиз зэдгъэ-
хъулIэнымкIэ», - къыхигъэщащ Вице-премьерым.

ЗэIущIэм апхуэдэу къыщаIэтащ псэупIэ хуаухуэну къа-
гъэгугъэу ахъшэ зыIахыу  къагъэпцIэжахэм я Iуэхури.

КъБР-м и Iэтащхьэмрэ Правительствэмрэ я 
пресс-IуэхущIапIэ.

Республикэм и Iэтащхьэ 
КIуэкIуэ Казбек щэкIуэ-
гъуэм и 26-м яхуэзащ шко-
лакIуэхэм я «Зыгъэпсэху-
гъуэ ин» Урысейпсо зэхьэ-
зэхуэм щытекIуахэм, кIэух 
Iыхьэм нэсахэм, апхуэдэуи 
абыхэм я гъэсакIуэхэм. 
ЗэIущIэм хэтащ КъБР-м 
цIыхухэр егъэджэнымкIэ, 
щIэныгъэмрэ щIалэгъуа-
лэм я IуэхухэмкIэ и мини-
стрым и къалэнхэр зыгъэ-
защIэ Езауэ А. Къ.

КЪЫЗЭХУЭСАХЭМ захуи-
гъа зэри, щIыналъэм и Уна-
фэщIым зэпеуэм и кIэух Iы-
хьэм нэсахэм ехъуэхъуащ 
ехъулIэныгъэфIхэр зэрызы-
IэрагъэхьамкIэ, ныбжьы-
щIэ хэм фIыщIэ яхуищIащ 
щалъхуа республикэм и 
щIы хьыр къэрал утыкуш-
хуэм екIуу зэрыщаIэтам 
 папщIэ, егъэджакIуэхэмрэ 
гъэ сакIуэхэмри гулъытэ 
щхьэ хуэ яхуищIащ щIалэ-
гъуалэм егугъуу щIэныгъэ 
зэ рыратым, ахэр зэраунэ-
тIым щхьэкIэ.

КъБР-м и Iэтащхьэм зэIу-
хауэ щепсалъэм еджакIуэ- 
х эмрэ егъэджакIуэхэмрэ 
абы дэгуэшащ зэпеуэр къа-
зэ рыщыхъуамкIэ, зыгъэ-
пIей тей IуэхухэмкIэ, я жэр-
дэмхэри къыхалъхьащ.

КъаIэта Iуэхухэм ящыщщ 
Къэбэрдей-Балъкъэрым 
курыт щIэныгъэ, щIэныгъэ 
гуэдзэ ныбжьыщIэхэм ща-
гъуэтыным ехьэлIахэр, Iэ-
щIагъэ яхуэхъунур къызэ-
рыхахыну щIыкIэр, туризм 
IэнатIэм, гъащIэм къыхыхьэ 
технологиещIэхэм зегъэу-
жьыныр, нэгъуэщI зыбжа-
ни.

КIуэкIуэ Казбек къыхигъэ-
щащ технологиехэм щIэгъэ-
хуэбжьауэ зыщаужь мы зэ-
маным щIалэгъуалэр гъа-
щIэщIэм, дунеймрэ жыла-
гъуэмрэ къыщыкъуэкI 
гу г ъуехьхэм пэщIэтыфыным 
хуагъэхьэзырыну КъБР-м и 
властым и органхэм зэра-
къалэныр, апхуэдэуи дэт-
хэнэ зыми бгъэдэлъ зэчийр, 
зыми емыщхь я зэфIэкIхэр 
къызыкъуахынымкIэ щIэ-
гъэкъуэн яхуэхъуныр я пщэ 
къызэрыдэхуэр, ныбжьы-
щIэхэм хьэрычэт яхэлъу 
щы тыным, проектхэр зэха-
лъхьэм и мызакъуэу, ахэр 
гъэ зэщIэнми щызэкъуэу-
вэным хуаущиин зэрыхуейр.

«Дэ тхузэфIэкI псори 
тщIэн хуейщ къэкIуэну щIэб-
лэхэр гъащIэщIэм хуэ дгъэ-
хьэзырыным хуэунэ тIауэ. 
Нобэ фэ щIэгъэкъуэн фы-

11-нэ классым щIэсхэм курыт еджапIэр 
къызэраух сочиненэр - ягъуэта щIэны-
гъэр къызэрапщытэж лэ жьыгъэр - щра-
гъэтхынур 2021 гъэм мэлыжьыхьым и 
5-рщ. Апхуэдэ унафэ щащIащ УФ-м 
ЦIыхухэм щIэ ныгъэ егъэгъуэтынымкIэ и 
министерствэмрэ ЩIэ ныгъэм и фIагъыр, 
цIыхухэр зэрырагъаджэ щIыкIэр 
къэзыпщытэ урысей IуэхущIапIэмрэ.

ЗЫУЭ щыт къэрал экзаменыр ятынымкIэ 
хуитыны-гъэр къызэралэжь а тхыгъэ 
лэжьыгъэр дыгъэгъазэм и 2-м ира-
гъэкIуэкIыну траухуауэ щытащ нэхъапэм, 

Къэбэрдей-Балъкъэрым и муници-
пальнэ щIыналъэхэмрэ къалэ округ-
хэмрэ Анэм и махуэм и пэ къихуэу щы-
зэхэтащ республикэм и къэрал дамы-
гъэр - «Анэм и щIыхь» медалыр - ты-
ным теухуа гуфIэгъуэ дауэдапщэхэр. 
Дамыгъэ лъапIэр мы гъэм хуагъэфэ-
щащ сабиитху, нэхъыбэ зыпI адэ-анэ 
19-м. Къуэрэ пхъууэ пщыкIущ зиIэ Са-
венковэ Аннэ иратащ «Газель Next» ав-
томобиль зэрыхуагъэфащэм щыхьэт 
техъуэ сертификат.

ГУФIЭГЪУЭ зэхуэсым хэтащ КъБР-м и 
Iэтащхьэ КIуэкIуэ К. В., КъБР-м и Пар-
ламентым и УнафэщI Егоровэ Т. Б., 
 КъБР-м и Правительствэм и УнафэщI 
Мусуков А. ТI., КъБР-м и Правительствэм 
и УнафэщIым и къуэдзэ Хъубий М. Б., 
КъБР-м лэжьыгъэмрэ цIыхухэр со -
циаль нэ и лъэныкъуэкIэ хъумэнымкIэ и 
 ми  нистр Асанов А.О., КъБР-м щэнхаб-
зэмкIэ и министр Къумахуэ М. Л.,  КъБР-м 
и муниципальнэ щIыналъэхэмрэ къалэ 
округхэмрэ я администрацэхэм я уна-
фэщI хэр.

Видеоконференц мардэм тету къы-
зэрагъэпэща Iуэхум кърихьэлIахэм за-
хуигъазэри, КIуэкIуэ Казбек къыхигъэ-
щащ Анэм и махуэр гуфIэгъуэ нэхъ гуа-
пэхэм, псэм ехуэбылIэхэм ящыщу зэ ры-
щытыр.

«Анэм и теплъэр псоми япэгъунэгъущ, 
псоми я псэм йогуэпылIэ, ар гъащIэм, 
мамырыгъэмрэ гуапагъэмрэ, пэжыгъэ 
гъунэншэм я дамыгъэщ, гъунапкъэ зи-
мыIэ,  щхьэхуещагъэ лъэпкъ зыхэмылъ, 
сыт хуэдэ гугъуехьми текIуэ лъагъуны-
гъэм и дамыгъэщ. Анэ лъагъуныгъэр - 
ар къару къызэрымыкIуэщ, цIыхум и гъа-
щIэ псом къыдэгъуэгурыкIуэу, и лъэ-
щагъым къигъэхъуапIэ хуэхъуу, ар сыт 
хуэдэ мыхъумыщIагъэми щихъумэу», - 
жи Iащ КIуэкIуэ К. В.

Республикэм и УнафэщIым къыхигъэ-
щащ: «Анэм и махуэм дэ Iэмал догъуэт 
цIыхубзым и къалэн нэхъыщхьэхэу щIэб-
лэщIэ дунейм къытегъэхьэнымрэ ар 
пIынымрэ, гъащIэм къыпыщэным пы-
щIам къыпхуэмылъытэну мыхьэнэшхуэ 
зэриIэр иджыри зэ зыхэтщIэну, я лъа-
гъуныгъэ къызэрымыкIуэм, къапкърыкI 
гуапагъэм, я нэIэ къызэрыттетым, я 
 бынхэр зыхуей хуэзэн папщIэ я къаруи, я 
пси емыблэжу зэрылажьэм папщIэ анэ 
псоми иджыри зэ фIыщIэшхуэ яхуэтщIы-
ну».

КъБР-м и Iэтащхьэм къызэрилъытэм-
кIэ, гулъытэ, фIыщIэ щхьэхуэ къалэжь 
бын куэд зиIэ анэхэм: «Мы махуэшхуэм и 
пэ къихуэу, хабзэ зэрыхъуащи, дэ къэрал 
дамыгъэр - «Анэм и щIыхь» медалыр - 
яху догъэфащэ сабиитху, нэхъыбэ къэ-
зылъ хуахэм, абыхэм гъэсэныгъэ дахэ 
яхэ зылъхьа анэхэм. СощIэ фэ сабий 13 
телъыджэхэр зиIэ Савенковэ Аннэ Вла-
димир ипхъури къызэрыфхэтыр. Си гу-
гъэмкIэ, ар къулеигъэшхуэщ икIи насы-
пышхуэщ. Фи унагъуэхэр дэтхэнэ жьэгу 
пащхьэми дэлъын хуей фIыгъуэхэм я 
щапхъэ дахэщ. Анэхэм фIыщIэшхуэ фху-
зощI махуэ къэс зэфIэвгъэкI лэжьы-
гъэшхуэм папщIэ», - жиIащ КIуэкIуэ Каз-
бек.

ЩIыналъэм и Iэтащхьэм гу лъитащ 
 сабий куэд зыщIэс унагъуэхэм дэтхэнэ 
жьэгу пащхьэми дэлъын хуей лъапIэ-
ныгъэхэр хъумэнымкIэ, ахэр гъэбыдэ-
ным кIэ мыхьэнэшхуэ зэраIэм. Апхуэдэ 
унагъуэхэм къыпхуэмыIуэтэну щытыкIэ 
дахэ щыщыIэщ. Сабий куэд зыщIэс 
 унагъуэхэрщ щыцIыкIум къыщыщIэ-
дзауэ сабийхэм зэкъуэтыныгъэм, зызэ хэ-
щIыкIыным, зэдэIэпыкъуным и мыхьэ-
нэр щызыхащIэр, лэжьыгъэр фIыуэ 

Къэбэрдей-Балъкъэрым щекIуэкIащ
«Анэм и щIыхь» медалхэр тыным 

теухуа гуфIэгъуэ зэхыхьэ
 ялъагъуу, жэуаплыныгъэ яхэлъу ща-
гъасэр.

«Урысей Федерацэм и Президентым 
гулъытэ нэхъыбэ зыгъуэтыпхъэ къалэн 
нэхъыщхьэхэм ящыщу къигъэуващ са-
бий зыщIэс унагъуэхэр зыхуей хуэгъэ-
зэныр. БлэкIа илъэсым зи ужь дихьа 
лъэпкъ проектхэр гъэзэщIэнри аращ зы-
хуэунэтIар - ахэр демографиер егъэ фIэ-
кIуэнырщ, узыншагъэр хъумэнырщ, 
цIыхубэм защIэгъэкъуэнымрэ абыхэм я 
бжыгъэм хэгъэхъуэнымрэщ, унагъуэхэр 
нэхъ быныфIэ, нэхъ зэкъуэт хъунырщ, 
абыхэм я псэукIэр хэпщIыкIыу къэIэ ты-
нырщ, дэтхэнэ сабийми, дэтхэнэ цIыхуми 
щIэныгъэфI игъуэтынымрэ и зэчийр 
къы зыкъуихынымкIэ Iэмал етынырщ а 
Iуэхухэр зыхуэгъэпсар, Урысей лъэщым и 
лъабжьэу щытыр ахэращи.

Къэбэрдей-Балъкъэрыр жыджэру 
 хэ т щ а къэралпсо политикэр гъэзэ-
щIэным. Абы кърикIуахэри нэрылъагъу 
хъуа кIэщ. Ар сабийуэ къалъхум я бжы-
гъэм къызэрыхэхъуэрщ - дызэрыт илъэ-
сым и мазибгъум республикэм къыща-
лъхуащ сабий 7778-рэ, илъэс кIуам и ап-
хуэдэ лъэхъэнэм елъытауэ ар проценти 
5-кIэ нэхъыбэщ. Ар иджырей сабий 
 садхэмрэ еджапIэхэмрэ зэраухуэрщ, 
 сабий зиIэ унагъуэхэм хэхауэ зэрызыщIа-
гъакъуэрщ - мы гъэм а унэтIыныгъэм 
щы зэфIагъэкIри хэпщIыкIыу нэхъыбэ 
 хъуащ, егъэджэныгъэ IэнатIэм зэрызи-
ужьырщ, абы сабийхэм щIэныгъэ гуэдзэ 
етыныр егъэфIэкIуэнри хэту. Абыи къри-
кIуэхэр узыгъэгуфIэщ - дэ пщIэ зыхуозы-
гъэщI щIалэгъуалэ къытщIохъуэ», - къы-
хигъэщащ КъБР-м и Iэтащхьэм.

КIуэкIуэ К. В. къыхигъэщхьэхукIащ рес-
публикэм и къэрал властым и органхэм 
адэкIи а лэжьыгъэр зэрырагъэфIэкIуэ-
нур, анэхэм, сабий куэд зыщIэс унагъуэ-
хэм зэрызыщIагъэкъуэнур, цIыхум и со-
циальнэ мыхьэнэм зэрыхагъэхъуэнур, я 
псэукIэр къызэраIэтынур, абыхэм сыт и 
лъэныкъуэкIи зэрызрагъэузэщIынур.

КIуэкIуэ Казбек зэхуэсым и кIэухым 
республикэм бын куэд зиIэу щыпсэу 
анэхэм къэблэгъа махуэшхуэмкIэ, дамы-
гъэ лъапIэр зэрыхуагъэфэщамкIэ ехъуэ-
хъуащ, Къэбэрдей-Балъкъэрым щыпсэу 
анэхэм узыншагъэ быдэ, унагъуэ зэпэщ 
яIэну, я сабийхэм я ехъулIэныгъэхэм щы-
гуфIыкIыу, абыхэм я лъагъуныгъэрэ               
гуапагъэрэ щымыщIэу псэуну зэригуа-
пэри къыхигъэщащ.

Къэбэрдей-Балъкъэр Республикэм и 
Iэтащ хьэм и УказкIэ «Анэм и щIыхь» 
къэрал дамыгъэр хуагъэфэщащ бы-
нитху, нэхъыбэ зыпIхэу: Алиякберовэ 
 Людмилэ Николай и пхъум (сабии 5), 
Белгъэр Къанщобий Барэсбий и къуэм 
(сабии 7), Бозий Земфирэ Мухьэмэд и 
 пхъум (сабии 5), Боташевэ Татьянэ Вита-
лий и  пхъум (сабии 5), Гузеевэ Светланэ 
Вячеслав и пхъум (сабии 5), Джаппуевэ 
Эльвирэ Ахьмэд и пхъум (сабии 6), 
 Къуарт Иринэ Мухьэдин и пхъум (сабии 
5), Къумыкъу Жаннэ Лъостэнбий и пхъум 
(сабии 5), Мэкъуауэ Марианнэ Мусэ и 
пхъум (сабии 5), Мэремыкъуэ Раметэ Бо-
рис и пхъум (сабии 5), Натовэ Анжаннэ 
СулътIан и пхъум (сабии 5), Нэгуэ Рометэ 
МуIэед и пхъум (сабии 8), Уэзрокъуэ 
 Людмилэ Руслан и пхъум (сабии 8), Пыхъ 
Анетэ Хьэбас и пхъум (сабии 5), Рахаевэ 
Элеонорэ Темот и пхъум (сабии 5), Са-
венковэ Аннэ Владимир и пхъум (сабий 
13), Темыржан Ларисэ Жафар и пхъум 
(сабии 5), Фадеевэ Наталье Виктор и 
пхъум (сабии 5), Хьэжу Эльмирэ Хъусин 
и пхъум (сабии 5).

КъБР-м и Iэтащхьэмрэ
Правительствэмрэ я

пресс-IуэхущIапIэ.

КIуэкIуэ Казбек яIущIащ
еджакIуэхэм я «Зыгъэпсэхугъуэ ин» 
Урысейпсо зэпеуэм щытекIуахэмрэ 

абы и кIэух Iыхьэм хэтахэмрэ
къытхуохъу а къалэныр 
 къы дэхъулIэнымкIэ», - къы-
хигъэщхьэхукIащ КIуэкIуэ                
К. В.

ЩIыналъэм и Iэтащхьэм 
ап хуэдэуи жиIащ, зэпеуэм 
зэрыхэтар, зэрытекIуар, абы 
щызрагъэгъуэта Iэзагъэр, 
щIэныгъэр я тегъэщIапIэу 
школакIуэхэмрэ унэтIа кIуэ-
хэм рэ къыдэкIуэтей щIэб-
лэм щапхъэ дахэ зэры ра-
гъэлъагъур икIи ахэр зэхъуэ-
кIыныгъэфIхэм зэры хуэ -
лажьэр: «ФIыщIэ фхузощI 
фи жыджэрагъым, фе джэ-
ну гукъыдэж фызэ риIэм, 
фи унагъуэхэм, еджа пIэхэм, 
республикэм, къэралым 
яфI къызыхэкIын Iуэхухэр 
дэ гъэкIыным яужь фызэри-
тым папщIэ!» - къыхигъэ-
щащ КIуэкIуэ Казбек.

ЕгъэджакIуэхэмрэ гъэ-
сакIуэхэмрэ тепсэлъыхьащ 
зэпеуэм зэрыхэтынум са-
бийхэр зэрыхуагъэхьэзыра 
щIыкIэм, ныбжьыщIэхэр 
 дихьэхыу, яфIэгъэщIэгъуну 
а Iуэхум къызэрыхыхьам, 
егъэ джэныгъэ IэнатIэм 
 проектхэм щелэжьыным 
 зе гъэужьыным, Къэбэр-
дей-Балъкъэрым и щIына-
лъэм еджакIуэхэмрэ сту-
дентхэмрэ я проектхэр щып-
хагъэкIынымкIэ защIэгъэ-
къуэным, егъэджакIуэхэм 
пап щIэ зэпеуэхэр республи-
кэм къыщызэгъэпэщыным, 
къапщтэмэ, егъэджакIуэ 
IэщIагъэ щрагъэгъуэт 
 еджа  пIэ нэхъыщхьэхэм я 
студентхэм «КъэкIуэну зэ-
маным и егъэджакIуэ» зэ-
пеуэр щегъэкIуэкIыным мы-
хьэнэшхуэ зэраIэр.

ЕгъэджакIуэхэм КъБР-м и 
Iэтащхьэм фIыщIэ хуащIащ 
зэIущIэ гуапэ зэрыригъэ-
кIуэкIам папщIэ икIи къыха-
гъэщащ зыхэта зэпеуэм 
ныбжьыщIэхэм я лъэр нэхъ-
ри жан зэрищIар, а лэжьы-
гъэр къагъэтIэсхъэнуи зэ-
рамымурадыр. «Зыгъэп-
сэхугъуэ ин» зэпеуэм и кIэух 
Iыхьэм хэта пщащэ цIы-
кIухэм ящыщ зым зэIущIэм 
кърихьэлIахэм яхуиIуэтащ 
зэхьэзэхуэр къызэрыщы-
хъуар, щIалэгъуалэр проек-
тхэр зэхэлъхьэным, ахэр 
пхыгъэкIыным къыхэшэным 
мы хьэнэшхуэ зэриIэр икIи 
апхуэдэ предмет школ про-
граммэм хагъэхьэныр зэры-
фIэтэмэмри къыхигъэщащ.

ЗэIущIэм и кIэм КIуэкIуэ 
Казбек жиIащ егъэджа кIуэ-
хэмрэ ныбжьыщIэхэмрэ 
къы халъхьа жэрдэм псоми 
зэрыхэплъэнур, зи гугъу 
ящIа Iуэхухэм ящыщ зыб-

жанэм министерствэхэмрэ 
IуэхущIапIэхэмрэ жыджэру 
зэрыщелэжьыр икIи зэIу-
щIэм хэтхэм ехъуэхъуащ 
адэкIи ехъулIэныгъэфIхэр 
зы Iэрагъэхьэну, текIуэны-
гъэщIэхэр къахьыну.

«Зыгъэпсэхугъуэ ин» зэ-
пеуэм гъатхэпэм и 28-м 
щIидзауэ щытащ. Абы 
еджа кIуэ мелуаным щIигъу 
хэтащ, Къэбэрдей-Балъкъэ-
рым щыщу мини 6-м щIи-
гъум я къарур здэнысыр 
щагъэунэхуащ. Зэпеуэм и 
кIэух Iыхьэм, «Артек» ла-
герым щэкIуэгъуэм и 1 - 
5-хэм къриубыдэу щызэ хэ-
там, кIуат къэралым и 
щIыпIэ зэмылIэужьыгъуэ-
хэм икIа ныбжьыщIэ 1200-
рэ - абыхэм ящыщу 9-р 
 КъБР-м и лIыкIуэт. Ахэр 
Аба зэ Мурат (текIуащ), Ай-
базэ Феликс (текIуащ), Аса-
новэ Жаннет (кIэух зэпеуэм 
хэтащ), Белоусовэ Ладэ 
(кIэух зэпеуэм хэтащ), Бе-
тIрожь Сабинэ (текIуащ), Ку-
лиевэ Танзиля (текIуащ), 
ПщыхьэщIэ Инал (кIэух зэ-
пеуэм хэтащ), Цой Викторие 
(кIэух зэпеуэм хэтащ),               
Шыкъ Уэзырмэс (текIуащ).

11-нэ классым щIэсхэм 
дэт хэнэми сом мелуан ира-
тынущ, адэкIи я щIэныгъэм 
хагъэхъуэным трагъэкIуэдэ-
ну, абы нэмыщI баллитху 
къыхущIагъунущ еджапIэ 
нэхъыщхьэм щы щIэ тIысх ьэ-
кIэ хухабжэн папщIэ. 9 - 10-
нэ классхэм щеджэхэм сом 
мин щитI-щитI ират. А ахъ-
шэр щIэныгъэ гуэдзэ зра-
гъэгъуэтыным, абы папщIэ 
зыхуеину Iэмэпсымэхэр 
 къащэхуным трагъэкIуадэ 
хъунущ.

Проектыр «Урысейр зэ-
фIэкI инхэм я къэралщ» 
плат формэм хохьэ икIи гъа-
щIэм жыджэру хэт шко-
лакIуэхэр къэгъэнэIуэным, 
зи Iуэху еплъыкIэхэр нахуэу 
къэзыгъэлъэгъуэф, зи зэ-
фIэкI хэр хэIущIыIу зыщIыну 
мышынэ, щIэм хуеджэну, 
къэзыухъуреихь дунейр, 
жы лагъуэр, зыхэт гупыр, 
еджапIэр, къэралыр егъэ-
фIэ кIуэным хуэпабгъэ ныб-
жьыщIэхэр а Iуэхум тегъэ-
гушхуэным, ахэр зэщIэгъэу-
Iуэным хуэгъэпсащ. «Зы-
гъэп сэхугъуэ ин» зэпеуэм 
щытекIуа, кIэух зэпеуэм нэ-
сыфа ныбжьыщIэхэм я 
бжы гъэкIэ Къэбэрдей-Балъ-
къэрым КИФЩI-м етIуанэ 
увы пIэр щиIыгъщ. 

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

КIуэкIуэ К. В. хэтащ УФ-м и 
Правительствэм щIыналъэ 

зыужьыныгъэмкIэ и комиссэм 
и президиумым и зэIущIэм

2021 гъэм и мэлыжьыхьым и 5-м ягъэIэпхъуэ

Урысей Федерацэм и Правительствэм и УнафэщIым 
и къуэдзэ Голиковэ Татьянэ щIыналъэхэм я Iэта-
щхьэхэм дыгъуасэ ядригъэкIуэкIащ УФ-м и Прези-
дентым коронавирус узыфэм пэщIэтыным теухуауэ 
къигъэува къалэнхэр гъэзэщIа зэрыхъур щызэпкъра-
ха зэIущIэ. Видеоконференц мардэм тету абы хэтащ 
КъБР-м и Iэтащхьэ КIуэкIуэ Казбек.

ВИДЕОКОНФЕРЕНЦЫР къыщызэIуихым,  Голиковэ   
Т. А. щIыналъэхэм я унафэщIхэр щыгъуазэ ищIащ къэ-
ралым и Президентым Правительствэм и зэIущIэ 
иджыб лагъэ зэхэтам ипкъ иткIэ къищта унафэ зыб-
жанэм.

Iуэхугъуэ нэхъыщхьэхэм ящыщщ медицинэ лэжьа-
кIуэхэм я лэжьыгъэм пэкIуэ ахъшэр етыныр. 2020 гъэм 
щэкIуэгъуэм и 1-м къыщыщIэдзауэ апхуэдэ ахъшэхэр 
зэрырат щIыкIэм зихъуэжащ. Иджы ар социальнэ ахъ-
шэ хэхащ икIи Социальнэ страхованэмкIэ фондым яри-
тыну аращ, ар тещIыхьауэ щытынущ медицинэ Iуэху-
щIапIэхэм абы ират бжыгъэхэм. А мурадхэм трагъэ-
кIуэдэн папщIэ федеральнэ бюджетым къыхэкIыу мы 
илъэсым и кIэ пщIондэ Социальнэ страхованэмкIэ 
 фондым хуаутIыпщынущ сом мелард 26-м щIигъу.

Вице-премьерым къыхигъэщащ ар хабзэщIэу зэры-
щытыр икIи абы тету ахъшэхэр дыгъэгъазэм и 15-м и пэ 
къихуэу яIэрыхьэн зэрыхуейр, ахъшэхэр зыхуэфащэхэм 
зэблэмыууэ ялъэIэсын папщIэ дотацэ щIыкIэу щIына-
лъэхэм хухахащ сом меларди 10. ЩIыналъэхэм пщэ-
рылъ щащIащ хухаха мылъкум теухуа зыхуэфащэ мар-
дэ актхэр дыгъэгъазэм и 1-м и пэ къихуэу ягъэхьэзы-
рыну.

Голиковэ Татьянэ мыхьэнэшхуэ зиIэу къилъытащ 
 медицинэ лэжьакIуэхэм дыгъэгъазэм иратын хуей 
ахъшэр 2020 гъэр имыух щIыкIэ Iэрагъэхьэным. Ды-
гъэгъазэм щыщ лэжьэгъуэ махуэхэм пэкIуэ ахъшэу ира-
тыну зыхунэмысахэр 2021 гъэм и щIышылэм яIэрыхьэ-
жынущ.

Урысейм и Вице-премьерыр щхьэхуэу къытеувыIащ 
еджапIэ нэхъыщхьэхэм я студентхэм, аспирантхэмрэ 
ординаторхэмрэ, апхуэдэуи курыт IэщIагъэ щрагъэгъуэт 
еджапIэхэм я студентхэу щIэуэ къежьа коронавирус 
узыфэ зэрыцIалэм зыщиубгъу мы зэманым медицинэ 
IуэхущIапIэхэм щылажьэхэм ират ахъшэхэм. Голиковэ  
Т. А. къыхигъэщащ «щIыпIэ плъыжь» зыфIаща IэнатIэ-
хэм щылажьэ студент мин 60-м щIигъум мазитIым сом 
мин пщIырыпщI зэрыратынур. Курыт IэщIагъэ щрагъэ-
гъуэт еджапIэхэм я студентхэм сом мин блырыбл ираты-
нущ.

Голиковэ Татьянэ нэгъуэщIу зи гугъу ищIахэм ящыщщ 
медицинэ IуэхущIапIэхэм зэрылэжьэну автомобиль 
 къахуэщэхуным и Iуэхур.  Президентым иригъэкIуэкIа 
зэIущIэм унафэ къыщащтауэ щытащ узыншагъэр 
 хъумэн IэнатIэм цIыхухэм нэхъ япыщIа и къудамэхэр 
зыхуей-зыхуэфIхэмкIэ къызэгъэпэщыным, ахэр щIэ-
гъэхуэбжьауэ егъэфIэкIуэным гулъытэ щхьэхуэ хуа-
щIыну, абы теухуа лэжьыгъэр 2021 гъэм и щIышылэм и 
1-м ирагъэжьэнуи траухуащ. Къэралым Промышлен-
ностымрэ сатумкIэ и министерствэм автомобиль псын-
щIэу минитI къищэхуну и къалэнщ икIи ахэр Урысей 
 Федерацэм и щIыналъэхэм  хурагъэшэн хуейщ 2020 
гъэм къриубыдэу. Урысей Федерацэм и субъектхэм ахэр 
зэрытрагуэшэну щIыкIэр щыубзыхуащ  щIыналъэ про-
граммэхэм.

Урысейм и Правительствэм и УнафэщIым и къуэдзэм 
щIыналъэхэм я Iэтащхьэхэм апхуэдэуи гу лъаригъэтащ 
коронавирус зэуэлIа сымаджэхэр, псом япэрауи амбу-
латорнэу зэIэзэхэр, хущхъуэкIэ къызэгъэпэщыным я 
нэIэ трагъэтыну. Дэтхэнэ щIыналъэми пщэрылъ ща-
щIащ хущхъуэхэмкIэ къызэгъэпэща зэрыхъур къа-
пщытэу абы кърикIуахэмкIи хъыбар ирагъэщIэжыну.

КъимыдэкIэ, щIыналъэхэм федеральнэ къулыкъущIа-
пIэхэм хъыбар ирагъэщIэжын хуейщ «Спутник V» вак-
цинэр цIыхухэм ехьэлIэным зэрыхуэхьэзырым, мастэр 
щIыналъэхэм яIэрыхьа зэрыхъунумрэ ар  хъумэн зэры-
хуеймрэ къагъэув хабзэхэр къызэрызэрагъэпэщынум 
теухуауэ. Апхуэдэуи мастэр хэзылъхьэнухэр а Iуэхум хуе-
гъэджэнри гулъытэншэу къэбгъанэ зэрымыхъунур къы-
хигъэщащ Голиковэ Татьянэ.

КъБР-м и Iэтащхьэмрэ
Правительствэмрэ я пресс-IуэхущIапIэ.

Къалэнхэр гъэзэщIа
зэрыхъум теухуауэ 
КъБР-м и Iэтащхьэр хэтащ УФ-м и Президентым 

коронавирус узыфэм пэщIэтыным теухуауэ къигъэува 
къалэнхэр зэрагъэзащIэм теухуа зэIущIэу УФ-м и 

Вице-премьер Голиковэ Т. А. иригъэкIуэкIам

 

арщ хьэкIэ къэралым щыщыIэ санитар-эпи-
демиологие щытыкIэр зэрымыщIагъуэм, 
цIыху куэд зыхэт апхуэдэ Iуэхухэр еб-
гъэкIуэкIыныр дзыхьщIыгъуэджэу зэрыщы-
тым къыхэкIыу ар ягъэIэпхъуэну траухуащ.

Щхьэж и унэ щIэсу сочиненэр егъэтхын-
ми егупсысат IэщIагъэлIхэр, абыкIэ щыIэ 
Iэмалхэри зэпалъытат, ауэ «экзаменыр 
еджакIуэхэм я пIэкIэ адэ-анэхэм ятын хуей 
зэрыхъунум» къыхэкIыу абы дыкъытеу-
выIэххакъым, къыхигъэщащ «Рособрнад-
зор» къулыкъущIапIэм и унафэщI Музаев 
Анзор.

ДЖАТЭ Къантемыр.

ПщIэ зыхуэтщI щIэ джы кIакIуэхэ!
2020 гъэм фокIадэм и 1-м щIидзауэ йокIуэкI 2021 гъэм 

и япэ илъэс ныкъуэм цIыхухэм яIэ рыхьэну газетхэм, 
журналхэм Iэ тедзэныр. 

НЭХЪ фыдэзыхьэх, фIыуэ флъагъу къыдэ кIыгъуэхэм Iэ 
щытевдзэ  хъунущ пощт зэпыщIэ ныгъэхэмкIэ къудамэ хэм, 
почтамтхэм е pod piska.pochta.ru. сайтым.

Iэ зытевдза газетхэр, журналхэр и чэзум фи унэхэм ныф-
хуэт хьыну е  пощт къудамэхэм (фэ фы щыхуейм деж) щы-
вэттыжыну къалэн зы щыдощIыж.

КъыдэкIыгъуэхэм Iэ тедзэным теухуа фи уп щIэхэм  жэуап 
къратыжынущ пощт зэпы щIэныгъэ хэмкIэ  къудамэхэм я 
лэжьакIуэхэм.

Iэ тедзэным феужьэ рэкIыну, а Iуэхур иужь дыдэ махуэ-
хэм нэвмы гъэ сыну фыкъыхудо джэ.

«Адыгэ псалъэр» зыIэ рыхьэну хуейхэм хъыбар 
 фы  до гъащIэ: мази 6-м ди газетым и уасэр сом 728-рэ 
кIэпIейкIэ 76-рэщ. Ди индексыр П 5894.

КъБР-м пощт зэпыщIэныгъэхэмкIэ и федеральнэ управленэ.

Iэ тедзэгъуэр йокIуэкI

Зыгъэхьэзырар
ЖЬЭКIЭМЫХЪУ Маринэщ.

Ахъшэ  уиIэмэ,  бохъшэ  бгъуэтынщ.
Лъэпкъ Iущыгъэ:

ЩэкIуэгъуэм и 28,
щэбэт

ГущIэгъу зэхуэщIыным и дунейпсо 
махуэщ

Албаниер щхьэхуит щыхъуа ма-
хуэщ

1912 гъэм Урысей империем и IV 
Къэрал Думэм лэжьэн щIидзащ.

1942 гъэм Къэбэрдей-Балъкъэр 
партизан гупыр Жэмтхьэлэ Ипщэ 
щыIэ нэмыцэ гарнизоным теуащ, 
хэщIыныгъэшхуи иритащ.

1943 гъэм Ираным и къалащхьэ 
 Тегеран къыщызэIуахащ къэрали-
щым - СССР-м, США-м, Инджы-
лызым - я унафэщIхэу Сталин Иосиф, 
Рузвельт Франклин, Черчилль Уин-
стон сымэ зыхэт конференцыр.

Нэмыцэ философ, марксизмэм и 
лъабжьэр зыгъэтIылъахэм ящыщ 
 Энгельс Фридрих къызэралъхурэ 
илъэс 200 ирокъу.

Урыс усакIуэ, тхакIуэ, публицист, 
зэдзэкIакIуэ, критик Блок Александр 
къызэралъхурэ илъэси 140-рэ ирокъу.

Филологие щIэныгъэхэм я доктор, 
Социалист Лэжьыгъэм и ЛIыхъужь, 
РАН-м и академик Лихачёв Дмитрий 
къызэралъхурэ илъэси 114-рэ ирокъу. 

УсакIуэ, тхакIуэ, Социалист Лэжьы-
гъэм и ЛIыхъужь Симонов Констан-
тин къызэралъхурэ илъэси 105-рэ 
ирокъу.

Къэрал лэжьакIуэ, Къэбэрдей-
Балъ къэрым щэнхабзэмкIэ и мини-
стру, республикэм и Совет Нэхъы-
щхьэм и Президиумым и секретару 
щыта Уэрсей Фаинэ къызэралъхурэ 
илъэс 94-рэ ирокъу.

Урысей актёр, УФ-м щIыхь зиIэ и ар-
тист Высоковский Зиновий къызэ-
ралъхурэ илъэс 88-рэ ирокъу.

Хормейстер, УФ-м щIыхь зиIэ и ар-
тист Бицу Юрий и ныбжьыр илъэс 81-
рэ ирокъу.

КъБР-м и цIыхубэ артисткэ, УФ-м 
щIыхь зиIэ и артисткэ Шортэн Аллэ 
къыщалъхуа махуэщ.

КъБР-м щIыхь зиIэ и ухуакIуэ, техни-
кэ щIэныгъэхэм я кандидат, «Къэб-
балъкъремстрой» ОАО-м и унафэщI 
ГъуаплъащIэ Алексей и ныбжьыр 
илъэс 66-рэ ирокъу.

КъБР-м щIыхь зиIэ и журналист  Бо-
лэт Арсен и ныбжьыр илъэс 57-рэ 
ирокъу.

Къэрал лэжьакIуэ, политик, КъБР-м 
и щIыхь зиIэ и юрист ДыщэкI Мадинэ 
къыщалъхуа махуэщ.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык пшэр техьэ-текIыу, 
жэщым бзыгъэу щыщытынущ. Ма-
хуэм хуабэр градуси 5 - 7, жэщым 
щIыIэр градуси 3 - 2 щыхъунущ.

ЩэкIуэгъуэм и 29,
тхьэмахуэ

Палестинэ лъэпкъыр дэIыгъыным 
и дунейпсо махуэщ. 1947 гъэм 
щэкIуэгъуэм и 29-м ООН-м и Ассам-
блее Нэхъыщхьэм резолюцэ къищ-
тащ Палестинэр Инджылызым и уна-
фэм къыщIэгъэкIыным теухуауэ. Ап-
хуэдэуи абы щыубзыхуат Палестинэм 
къэралыгъуитI - журтхэм ейрэ хьэрып-
хэм ейрэ - къыщызэгъэпэщыныр.

Урысей Федерацэм щагъэлъапIэ 
Анэм и махуэр

Албаниер нэмыцэ зэрыпхъуа-
кIуэхэм къыщыIэщIагъэкIыжа (1944 
гъэм) махуэщ

1783 гъэм Урысейм ЩIэныгъэхэмкIэ 
и академием и зэхуэсым абы и 
унафэщI Дашковэ Екатеринэ къыщы-
хилъхьащ урысей азбукэм «ё» хьэр-
фыр хагъэхьэну, алъандэрэ къа-
гъэсэбэпа «io»-м и пIэкIэ.

1899 гъэм Испанием «Барселона» 
футбол клубыр къыщызэрагъэпэ-
щащ. Иджыпсту дунейм и топджэгу 
гуп нэхъ лъэщхэм ящыщщ ар. 

1917 гъэм Цагъуэ Нурийрэ Дым 
Iэдэмрэ «Адыгэ макъ» газетым и япэ 
номерыр къыдагъэкIащ.

1920 гъэм Армян ССР-р къызэра-
гъэпэщащ.

1924 гъэм къызэрагъэпэщащ Ды-
къэзыухъуреихь дунейр хъумэнымкIэ 
Урысейпсо зэгухьэныгъэр.

1932 гъэм Франджымрэ СССР-мрэ 
Iэ традзащ зыр адрейм темыуэным 
теухуа зэгурыIуэныгъэм.

1941 гъэм Петрищевэ къуажэм (Мос-
ква область) нэмыцэ фашистхэм пар-
тизанкэ Космодемьянская Зое (Таня) 
щхьэпылъэ щащIащ. Партизан гупым 
и хэщIапIэр кърагъэIуэтэну хъыджэбз 
цIыкIум сыт хуэдиз бэлыхь фашист-

хэм трамыгъэлъами, ар къахуэдзыха-
къым. Къигъэлъэгъуа хахуагъэм па-
пщIэ Совет Союзым и ЛIыхъужь цIэр 
Космодемьянскэм зэрымыпсэужу 
фIэщыным теухуа унафэр СССР-м и 
Совет Нэхъыщхьэм и Президиумым 
1942 гъэм мазаем и 16-м къищтауэ 
щытащ.

1945 гъэм Югославие Федеративнэ 
ЦIыхубэ Республикэ къызэрыунэхуам 
теухуа унафэ къащтащ. Абы и 
унафэщIу ягъэуват Иосиф Броз Титэ.

Совет актрисэ, УФ-м щIыхь зиIэ и ар-
тисткэ Гребешковэ Нинэ и ныбжьыр 
илъэс 90 ирокъу.

Политик, Франджым и президенту 
(1995 - 2007 гъэхэм) щыта Ширак Жак 
къызэралъхурэ илъэс 88-рэ ирокъу. 

УФ-м щIыхь зиIэ и ухуакIуэ, техникэ 
щIэныгъэхэм я доктор Хьэмхъуокъуэ 
Руслан и ныбжьыр илъэс 67-рэ            
ирокъу.

Урысей актёр, УФ-м и цIыхубэ ар-
тист, Урысей Федерацэм и Къэрал са-
угъэтыр тIэунейрэ зыхуагъэфэща, 
Лъэпкъхэм я къэрал театрым и худо-
жественнэ унафэщI Миронов Евге-
ний и ныбжьыр илъэс 54-рэ ирокъу.

Совет фигуристкэ цIэрыIуэ, дунейп-
со, европэпсо зэпеуэхэм мызэ-мытIэу 
щытекIуа Петровэ Марие и ныбжьыр 
илъэс 43-рэ ирокъу.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык пшэр техьэ-текIыу 
щыщытынущ. Махуэм хуабэр градуси 
6 - 7, жэщым щIыIэр градуси 2 щыхъу-
нущ.

ЩэкIуэгъуэм и 30,
блыщхьэ

Компьютерхэмрэ абыхэм илъ хъы-
бархэмрэ хъумэным и дунейпсо ма-
хуэщ

Унагъуэ псэущхьэхэм я дунейпсо 
махуэщ

Химие Iэщэ къызэрагъэсэбэпам и 
зэранкIэ хэкIуэдахэр ягу къыща-
гъэкIыж махуэщ

1794 гъэм Суворов Александр гене-
рал-фельдмаршал цIэр къыфIащащ.

1609 гъэм Галилей Галилео Мазэм и 
щхьэфэм и япэ картэр зэхигъэуващ.

1571 гъэм Къэбэрдей пщы уэлий 
Идар Темрыкъуэ (Марие и адэр) ду-
нейм ехыжащ.

1794 гъэм урыс дзэзешэ цIэрыIуэ 
Суворов Александр генерал-фельд-
маршал цIэр къыфIащащ.

1876 гъэм урыс электротехник, дзэ 
инженер, хьэрычэтыщIэ Яблочков Па-
вел япэу трансформатор зэрызэпкъ-
рилъхьам и щыхьэт патент къратащ.

1922 гъэм РСФСР-м хыхьэу къы-
зэрагъэпэщащ Шэшэн автономнэ об-
ластыр.

1939 гъэм совет-фин зауэм щIи-
дзащ.

1968 гъэм Гагарин Юрий и Дыщэ ме-
даль ягъэуващ.

1993 гъэм УФ-м и Президент Ельцин 
Борис и унафэкIэ Урысейм и гербу 
къащ тэжащ щхьитI зыфIэт бгъэм и 
теплъэр зытетыр.

Америкэм щыщ тхакIуэ, журналист 
Твен Марк къызэралъхурэ илъэси 
185-рэ ирокъу.

Инджылызым и премьер-министру, 
зыхъумэжыныгъэмкIэ министру 
щыта, Нобель и саугъэтым и лауреат 
Черчилль Уинстон къызэралъхурэ 
илъэси 146-рэ ирокъу.

Адыгей обкомым и япэ секретару 
лэжьа, СССР-м и консул нэхъыщхьэу 
Болгарием илъэсиблкIэ щыIа 
Бэрзэдж Нухь къызэралъхурэ илъэс 
95-рэ ирокъу.

УФ-м щIыхь зиIэ и дохутыр Жыло-
къуэ Зинаидэ къыщалъхуа махуэщ.

Театрымрэ киномрэ я актёр 
цIэрыIуэ, СССР-м и цIыхубэ артист 
Невинный Вячеслав къызэралъхурэ 
илъэс 86-рэ ирокъу.

Совет телевиденэм нэтынхэр щезы-
гъэкIуэкIыу щыта, РСФСР-м щIыхь 
зиIэ и артисткэ Жильцовэ Светланэ и 
ныбжьыр илъэс 84-рэ ирокъу.

КъШР-м щыщ къулыкъущIэ, япэ 
класс зиIэ къэрал чэнджэщэгъу,         
ЩIДАА-м, МАИ-м, МАДЕН-м я акаде-
мик, РСФСР-м и цIыхубэ депутату 
щыта Темыр Умар и ныбжьыр илъэс 
88-рэ ирокъу.

Медицинэ щIэныгъэхэм я кандидат 
Балъкъыз Вячеслав и ныбжьыр 
илъэс 45-рэ ирокъу.

Дунейм и щытыкIэнур
«pogoda.yandex.ru» сайтым зэри-

тымкIэ, Налшык пшэр техьэ-текIыу 
щыщытынущ. Хуабэр махуэм градуси 
4 - 5, жэщым градус 1 - 2 щыхъунущ.

Узыр япкърытрэ япкърымытрэ къахутэну тест зрагъэтахэм я бжыгъэр 
- 283.903-рэ

Сымаджэ хъуауэ ятхахэр - 12.435-рэ
Иужьрей жэщ-махуэм къриубыдэу къахутахэр - 92-рэ
Сымаджэщхэм щIэлъхэр - 1.411-рэ
Реанимацэм щIэлъхэр - 93-рэ
Хъужахэр - 9.648-рэ
Вирусым и зэранкIэ дунейм ехыжахэр - 207-рэ

КъБР-м  Коронавирусым  кIэлъыплъынымкIэ
и  оперативнэ  штабым  къет

2020 гъэм щэкIуэгъуэм и 27-м ирихьэлIэу

Набдзэгубдзаплъэу 
къызэрыщIэкIам и фIыгъэкIэ

Зэчий къызэрымыкIуэ зыбгъэдэлъ 
цIыху лэжьэрейм, сыт хуэдэ Iуэхуми 
егугъуу бгъэдэтым сценэм къыщи-
гъэлъэгъуащ образ гъэщIэгъуэн куэд, 
урыс, хамэ къэрал классикэм я 
пьесэхэм къытращIыкIа спектаклхэм 
гуимыхужу щыджэгуащ, лъэпкъ 
куэдым щыщ тхакIуэхэм хэлъхьэны-
гъэ зыхуащIа совет драматургием и 
произведенэхэм, щIыпIэм щыщхэм я 
IэдакъэщIэкIхэм я купщIэр уи фIэщ 
ищIыфу утыкум итащ.

Абы нэхъыфIу къехъулIащ мы рол-
хэр: Гоголь Н. и «Фызышэм» - Анучки-
ну щыджэгуащ, Тохаев А. и «Псэлъы-
хъухэм» - Къазийуэ, Афиногенов А. и 
«Машенька»-м - Виктору, Мольер 
Ж-Б. и «Сымаджэ нэпцIым» - Тома 
Диафуарусу, Макаёнок А. и «Три-
бунал»-м - Терешкоуэ, Думбадзе Н. и 
«Нып хужьхэм» - Гомцелидзеу, Кулиев 
К. и «ЩыIэщ лъагъуныгъэм» - Сэли-
му, Теппеев А. и «Артутай»-м - Жети-
байуэ, Барангэ А. и «Жыла гъуэм я 
Iуэху еплъыкIэм» - Бэжэнарууэ, Атаев 
М. и «Пхъуантэ фIыцIэм» - Ефэндыуэ, 
Боташев И. и пьесэхэу «Нэхущым 
деж» - Кундуру, «СулътIан и гъащIэм» 
- Зекеуэ, «Бгъэхэм уафэгу   лъагэр я 
щIасэщ» - Федору, Мам меев И. и 
пьесэхэу «Сэ адэ сиIэкъым» - Шо-
хайуэ, «Шамай и быдапIэм» - Тохтауэ, 
Теппеев А. и «Гъуэгуанэ гугъум» - Фа-
къырэу, Франс А. и «Фыз бзагуэм» - 
Фюме Адаму. Артистыным къы-
дэкIуэу, ар сурэттех Iэзэ дыдэу щы-
тащ, абы и IэдакъэщIэкIхэр Къэбэр-
дей-Балъкъэрым и гъуазджэм и 
дыщэ фондым халъытащ.

ЦIыху гуапэм, актёр Iэзэм, сурэттех, 
журналист набдзэгубдзаплъэм и 
фэеплъ нэхур Къэбэрдей-Балъкъэр 
Республикэм щыпсэухэм игъащIэкIэ 
ягу илъынщ.

КъБР-м ЩэнхабзэмкIэ и 
министерствэр

КъБР-м и Театр лэжьакIуэхэм я 
зэгухьэныгъэр

Кулиев Къ. и цIэр зезыхьэ 
Балъкъэр къэрал драмэ театрыр

ШАХМУРЗАЕВ Алексей
Сэхьид и къуэр

Къэбэрдей-Балъкъэрым и гъуэгу-
плъыр IэнатIэм пэрыт щIалэхэм ма-
фIэ зыщIэнэнкIэ хъуну псэупIэм 
къыщIашащ сабиищ зыщIэс уна-
гъуэр. 

УРЫСЕЙ МВД-м и ГИБДД-м и 
 гъуэгу-плъыр IэнатIэм Май щIына-

лъэм щиIэ къудамэм и лэжьакIуэхэу 
полицэм и лейтенант нэхъыжьхэу 
 Макитов Зауррэ Чэтыкъуэ Мухьэ-
мэдрэ, ОВ ПСПП-м и къудамэм и ко-
мандир, полицэм и сержант нэхъыжь 
Къуэшы къуей Анзор сымэ Май къа-
лэм я  къулыкъур щрахьэкIыу, пщэд-
джы жьым жьыуэ гу лъатащ Проле-
тарскэ уэрамым тет унэм пэгъунэгъу 
дыдэу щыт теплицэм мафIэ 

къызэрыщIэнам. Гъунэгъуу щыб-
гъэдыхьэм абы хэм къалъэгъуащ ма-
фIэсым псын щIэу зэрызиубгъур икIи 
икIэщIыпIэкIэ мыгъэункIыфIамэ, гъу-
нэгъуу щыт псэуалъэхэми, цIыхухэр 
щыпсэу унэми ар зэрыщIэнэнур.

Полицэм и плъыр частымрэ Къы-
зэрымыкIуэ щытыкIэхэмкIэ минис-
терствэмрэ хъыбар ирагъэщIа иужь, 
автоинспекторхэм унэм щIэсхэр къы-
щIашащ. ПсынщIэ дыдэу къэсри, ма-
фIэсгъэункIыфIхэм лыгъэр ягъэу-
жьы хащ. Лъапсэр зейхэм полицэм и 
лэжьакIуэхэм фIыщIэ хуащIащ я унэ-
ри езыхэри къызэрырагъэлам пап-
щIэ. 

КъБР-м щыIэ МВД-м 
и пресс-IуэхущIапIэ.  

Къэбэрдей-Балъкъэрым и щэнха-
бзэм хэщIыныгъэшхуэ игъуэтащ. 
Куэдрэ мысымэджауэ и ныбжьыр 
илъэс 83-м иту дунейм ехыжащ 
Къэбэрдей-Балъкъэрым щIыхь зиIэ 
и артист, Урысейм и Журналистхэм 
я зэгухьэныгъэм хэт, лэжьыгъэм и 
ветеран, УФ-м щыцIэрыIуэ сурэттех 
Шахмурзаев Алексей Сэхьид и 
 къуэр.

Алексей Сэхьид и къуэр КъБАССР-м 
и Шэджэм щIыналъэм щыщ Шэджэм 
Ипщэ къуажэм 1938 гъэм жэпуэгъуэм 
и 10-м къыщалъхуащ. 1958 гъэм 
къыщыщIэдзауэ Кулиев Къайсын и 
цIэр зезыхьэ Балъкъэр къэрал драмэ 
театрым щылэжьащ. Театрым ща-
гъэув спектаклхэм роль нэхъ цIыкIу-
хэм фIэкIа щызымыгъэзащIэ, гупы-
шхуэхэм хэту фIэкIа утыкум къимыхьэ 
актёру къыщIидзэри, абы щIыхь 
пылъу зэпичащ и IэщIагъэм хуэкIуэ 
гъуэгу нэшэкъашэр икIи абы Iэзэ хуэ-
хъуащ.

Балъкъэрым жызум щагъэкI и Опыт-
нэ мэкъумэш станцым, апхуэдэу Ор-
джоникидзе и цIэр зэрихьэу Акъбащ 
Ипщэ дэта колхозым и агроном нэ-
хъыщхьэу, «Хьэмидей» совхозым и 
жызумгъэкI агроному, Дей къуажэм и 
«Урысей» совхозым и унафэщIу щы-
тащ. Курп Ищхъэрэ къуажэм агроно-
му Хьэлым щыщылэжьа лъэхъэнэрщ 
 жы  зумейр гектар 750-м щыхасауэ 
щытар. 

Ахъсорым къаруушхуэ ирихьэлIащ 
Тэрч мэзхэр егъэфIэкIуэным. Илъэс 
25-м щIигъукIэ Тэрч лесхозым щы-
лэжьащ. 

Пенсэм тIысыжа иужькIи адыгэлI 
гуащIафIэм Iуэхуншэу щысыныр и 
щхьэ хуимыгъэфащэу, жылагъуэ лэ-
жьыгъэм жыджэру хыхьащ. Джы-
лахъстэней Адыгэ Хасэр илъэс куэд-
кIэ екIуу зэрихьащ Хьэлым. Абы хузэ-
фIэкIащ хасэм и лэжьыгъэр ири-
гъэфIэкIуэн, жылагъуэр зыгъэпIей-
тей Iуэхухэр къиIэту зэфIихын. Лъэпкъ 
хабзэр къэгъэщIэрэщIэжыным, щэн-
хабзэм зегъэужьыным, лъэпкъхэм 
яку дэлъ зэныбжьэгъугъэр гъэбы-
дэным Ахъсорым и зэфIэкI хилъхьащ. 

И лэжьыгъэ щхьэпэхэм папщIэ 
Хьэлым «Лэжьыгъэм и ветеран» цIэр, 
«1941 - 1945 гъэхэм екIуэкIа Хэку за-
уэшхуэр зэриухрэ илъэс 70 зэрыри-
къум и щIыхькIэ» медалыр, Дунейпсо 
Адыгэ Хасэм и дамыгъэ нэхъыщхьэр 
къыхуагъэфэщащ.

Тхьэмадэ Iумахуэм нэхъыжьми нэ-
хъыщIэми бгъэдыхьэкIэ зырыз къа-
хуи  гъуэтыфырт, арат абы щIэми жьы-
ми пщIэ хэха къыхуащIу щIагъэлъа-
пIэр.

Дыхуэарэзыщ, и ахърэтыр нэху 
Алы хьым ищI!

Тэрч щIыналъэм и щIыпIэ 
администрацэр, 

Дунейпсо, Къэбэрдей Адыгэ 
Хасэхэр, «Адыгэ псалъэ» 
газетым и лэжьакIуэхэр.

Иджыблагъэ адыгэ лъэпкъым 
хэщIыныгъэ игъуэтащ - и ныбжьыр 
илъэс 83-м иту дунейм ехыжащ 
Джылахъстэней Адыгэ Хасэм и тхьэ-
мадэ, адыгэлI щыпкъэ, нэхъыжьыфI 
Ахъсор Хьэлым Хьэмыщэ и къуэр.

Ахъсорыр 1937 гъэм Тэрч щIына-
лъэм хыхьэ Курп Ищхъэрэ (Къаншы-
уей) къуажэм къыщалъхуащ. Абы и 
адэр Хэку зауэшхуэм хэкIуэдати, 
пасэу балигъыпIэ иувэри, гъащIэм и 
гугъуехьхэм япсыхьащ. Хьэлым ще-
джащ Къэбэрдей-Балъкъэр къэрал 
университетым и мэкъумэш къуда-
мэм. Гурэ псэкIэ етауэ и щIэныгъэм 
хигъахъуэ зэпыту зэрыщытам и фIы-
гъэкIэ, щIэупщIэ ин зиIэ IэщIагъэлI 
къищIыкIат абы. IэнатIэ зэмылIэу-
жьыгъуэхэм и зэфIэкI къыщигъэлъэ-
гъуэн хузэфIэкIащ Хьэлым. Ар щы-
лэжьащ «Налшык» совхозым и жыг 
хадэм, Тэрч элеваторым, Къэбэрдей-

КъБР-м ЩIыуэпс хъугъуэфIыгъуэхэмрэ экологиемкIэ и министерствэм 
и лэжьакIуэхэр щIыуэпс хъугъуэфIыгъуэхэр зэгъэзэхуауэ къэгъэсэ-
бэпыным кIэлъыплъынымрэ дыкъэзыухъуреихь дунейм и щытыкIэр 
къэпщытэнымкIэ къудамэм и унафэщI Тхьэмокъуэ Iэсият Мухьэмэд и 
 пхъум хуогузавэ абы и адэ Мурзэкъан Мухьэмэд Нурхьэжий и къуэр 
 дунейм зэрехыжам къыхэкIыу.

«Iуащхьэмахуэ» журналым, «Адыгэ псалъэ» газетым я лэжьакIуэхэр 
 КъБР-м и цIыхубэ тхакIуэ Елгъэр Кашиф Мысост и къуэм хуогузавэ абы 
и къуэшым и къуэ Елгъэр Зулчар Хьэчим и къуэр дунейм зэрехыжам 
къыхэкIыу.

Сочэ зи фIэщыгъэ псым ижь-
рабгъу лъэныкъуэмкIэ къыхэлъадэ 
и къуэпсхэм ящыщ зыщ. Зи пкъыр 
IыхьитIу зэхэт псалъэм и къэ хъукIэм 
теухуауэ еплъыкIэ зыбжанэ щыIэщ. 

«АЖЫ»-м убыххэм я бзэкIэ къи-
кIыр дэ, адыгэхэм, «уэс» зы-

хужытIэрщ, «къуэ»-м, дызэрыщы-
гъуазэщи, ди бзэм мыхьэнэуэ тIу 
щиIэщ: «и бын» жыхуиIэри, «къуэ-
ладжэ» е «тIуащIэ» къызэрыкIри. 
Апхуэдэ бгъэдыхьэкIэ зиIэхэм къы-
зэралъы тэм тетщIыхьмэ, и фIэщы-
гъэр къы зэрыдгурыIуэ хъунур «уэс 
джейм къигъэщIа псы цIыкIу» е 
«уэсыр щIэх зыдэмыбзэхыкIыж 
 къуэладжэ» жы хуиIэущ.

Зыщыщ лъэпкъым ижькIэрэ къы-
декIуэкIа щIыпIэцIэхэр джыным 
илъэс куэдкIэ телэжьа ди лъахэгъу, 
щIэныгъэлI КIуэкIуэ Джэмалдин зи 
гугъу тщIы псы цIыкIум зэреджэр 
зыхуэкIуэжу къилъытэу щытар къурш 

псэущхьэу «ажэ» жыхуэтIэм «я зэ-
хуэсыпIэ къуэбэкъу» мыхьэнэм хуэ-
кIуэжущ.

Адыгэхэм (шэрджэсхэм) я Хэку-
жьым и щIыпIэцIэхэм ящыщу зэра-
мыхъуэкIахэм я зэхэлъыкIэр зыфIэ-
гъэщIэгъуэну, абыхэм я зэхэгъэу-
вэкIэр зыгурыгъэIуэным зэманышхуэ 
езыгъэхьа лъахэдж Ворошилов Вла-
димир «Топонимы Российского Чер-
номорья» и тхылъым зэритымкIэ, 
фIэщыгъэр щIыпIэдэлъху убыххэм я 
бзэкIэ зэрыIуу щытар «ажэ-къуэ» 
жыIэкIэм хуэкIуэущ. ИтIани, «ажэ»-м 
абыхэм я деж къыщикIыу къа-
декIуэкIар дэ, адыгэхэм, «щыхь» 
зыхужытIэ псэущхьэм дызэреджэрщ. 
Ауэ щыхъукIэ, Ворошиловым къызэ-
рилъытэмкIэ, щIыпIэцIэр «щыхьым и 
къуэ цIыкIу» е «щыхьхэр щызэхэ-
зекIуэ, щыкуэд псыхъуэ» мыхьэнэхэм 
языхэзым хуэхьыпхъэщ.

КЪУМАХУЭ  Аслъэн.

Убых  фIэщыгъэхэр

Мы гъэр къызэрихьэрэ «Мэкъу-
мэшбанк» акционер обществэм 
Къэбэрдей-Балъкъэрым и мэкъу-
мэшыщIэхэм сом мелуан 400-м 
 щIигъу яхуиутIыпщащ.

2020 ГЪЭМ щэкIуэгъуэм и 1-м ири-
хьэлIэу сом мелуан 412-м щIигъу 

худэчых яIэу ди республикэм и 
 мэкъу мэшыщIэхэм «Мэкъумэшбан-
кым» яIэригъэхьащ. Нэхъыбэу а 
мылъкур хуаутIыпщащ хьэрычэтыщIэ 
мащIэмрэ курытымрэ пыщIахэм. 
 Зэман кIыхькIэ ята щIыхуэхэр сом 
 мелуан 40-м нос, пIалъэ кIэщIкIэ 
япшыны жыну хуаутIыпщахэр сом 

 мелуан  373-рэ мэхъу.
«МэкъумэшыщIэхэр зыщIэлъэIу 

мылъкур яхуэдутIыпщыныр дымы-
гъэмэщIэныр тхузэфIэкIащ щIыхуэ 
зэрытт, худэчых зиIэ социальнэ про-
граммэхэр къызэрыунэхуам, Iуэхут-
хьэбзэхэмрэ яхуэдгъэлъагъуэ Iэмал-
хэмрэ зэрыхэдгъэхъуам я фIыгъэкIэ, 
- къыджиIащ «Мэкъумэшбанк» АО-м 
Къэбэрдей-Балъкъэрым щиIэ къуда-
мэм и унафэщI Сокъур Алим. - Ахэр 
зыхуэ унэтIар зэфIэкIышхуэ зиIэ Iуэху-
щIапIэхэм я закъуэкъым, атIэ хьэры-
чэтыщIэ мащIэри абыхэм къызэщIау-
быдэ». 

ЖЫЛАСЭ Замир.

Банк  Iуэхухэр

АХЪСОР Хьэлым 
Хьэмыщэ и къуэр

 «Тетраграф» тхылъ тедзапIэм, и 
бжыгъэр 500 хъууэ, дунейм къы щы-
техьащ лъэпкъым и дунейм ухэзы-
гъэгъуазэ, 2021 гъэм и адыгэ махуэ-
гъэпс-щIэнгъуазэр. ЗэбгъэдзэкI хъу 
IэдакъэщIэкI гъэщIэгъуэныр зэхэ - 
зы гъэувар Къэ  бэрдей Адыгэ Хасэм и 
тхьэмадэ, «Адыгэ псалъэ» газетым и 
редактор нэхъыщхьэ Хьэ фIыцIэ 
Мухьэмэдщ. Ар къыдэгъэ кIы ным и 
жэрдэмщIакIуэщ ЩIэныгъэхэмкIэ 
Дунейпсо Адыгэ Академиемрэ абы              
и «Адыгэ щIэн гъуазэ» институтымрэ. 

 
МАХУЭГЪЭПСЫМ  къыщыгъэ лъэ-

гъуащ махуэшхуэхэр, къэхъу къа щIэ-
хэр, дунейм, Урысей Федерацэм, 
 КъБР-м, КъШР-м, Адыгейм я цIыху 
цIэ рыIуэхэм ятеухуа тхыгъэ кIэщI 
цIыкIухэр итщ,  бжыгъэ гъэщIэгъуэн-
хэр, адыгэ тхы дэм, хабзэхэм, пса-
лъэжь хэм, къуа жэхь хэм, хъыба рыжь-
хэм, жы Iэгъуэхэм ящыщхэр, чэнджэщ-
хэр, адыгэ шхыныгъуэ щхьэ хуэхэм я 
пщэ    фIыкIэр, нэгъуэщI щап хъэ куэди 
къыщыхьащ. 

-  Къэбэрдей-Балъкъэрым и махуэ-
гъэпс япэу дунейм къыщы те хьар                 
2005 гъэрщ, -  дыщегъэгъуа зэ Хьэ-
фIыцIэ Мухьэмэд. - Къы кIэ лъы кIуэхэр 
- 2007, 2012 гъэхэм яйхэр - зэрыщыту  
адыгэхэм яхуэд  гъэпсат, ауэ япэри, 
етIуанэ ри къызэрыдэкIар урысыбзэ-
кIэщ.  2012, 2013 гъэхэм я махуэ гъэпс-
хэр зытеухуар адыгэхэрти, къы зэры-
дэкIари ди анэдэлъхубзэрщ. Япэми, 
етIуанэми имытауэ, еща нэм, еп лIа нэм 
щIэ куэд  хэдгъэхьат. Псалъэм  папщIэ, 
махуэгъэпсым къыщыхьат, Москва и 

   ЩIэнгъуазэ
пэлъытэ яхуэхъуну

ЩIэ

мызакъуэу, Налшык дыгъэр къы -
щы щIэкIыр, щыкъухьэ жыр, махуэм 
щикIыхьагъыр. 

Етхуанэ махуэгъэпсми къы-
щывгъуэтынщ ди республикэми 
 гъунэгъу щIыналъэхэми я цIыху 
 цIэ   рыIуэхэм, нэгъуэщI лъэпкъхэм 
къахэкIа цIыхушхуэхэм ятеухуа 
 тхыгъэ кIэщIу 1000-м щIигъу. Ап-
хуэдэу мыбы итщ адыгэ респуб-
ликэхэм, УФ-м, дунейм зэман зэ хуэ-
мыдэхэм къыщыхъуа Iуэхугъуэ хэм 
ятеухуа хъыбару 800, а щIына лэ -            
хэм щагъэува махуэшхуэу 300-м 
щIигъу, бжыгъэ, щапхъэ гъэ щIэ-
гъуэну 550-рэ хуэдиз, цIыху Iущ хэм 
жаIахэр, хамэщI къикIахэм ди 
лъэпкъым теухуауэ ятхахэр, нэ-
гъуэщI  хэри. Махуэгъэпсым къы-
щыф  щIэнущ дунейм цIыхуу тетым 
зэрыхэхъуэ, зэрыхэщI щIы кIэр, гъа-
вэу, хадэхэкIыу, пхъэщ хьэ мыщ хьэу 
къыщрахьэлIэр; шах ма тымкIэ, фут-
болымкIэ чемпионхэр, жыла гъуэ 
зэгухьэныгъэх эм, политикэ Iуэху-
щIапIэхэм ятеу хуа хъы бархэр, адыгэ 
хабзэм щыщ куэд. КIэщIу жыпIэмэ, 
2021 гъэм и махуэгъэп сыр зыIэры-
хьэ псоми щIэнгъуазэ яхуэхъуну ди 
гугъэщ.

Иджырей къыдэкIыгъуэм  адыгэ 
псоми фIыгъуэ къыфхудэкIуэну и 
 гуапэщ ХьэфIыцIэ Мухьэмэд. Ар 
зыIэрыхьэхэм фи Iуэху еплъыкIэр 
къэдвгъащIэми тфIэигъуэщ,                          
40-78-31, 42-75-49 телефонхэмкIэ 
фы къэп салъэ хъунущ. 

ИСТЭПАН Залинэ. 

Къэбэрдей-Балъкъэрым и Муслъымэнхэм я IуэхущIапIэм къыдитащ. 

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

05.49
05.50
05.51
05.52
05.53
05.54
05.55
05.56
05.57
05.58
05.59
06.00
06.01
06.01
06.02
06.03
06.04
06.04
06.05
06.05
06.06
06.06
06.07
07.07
06.08
06.08
06.08
06.09
06.09
06.09
06.09

Шэджа-
гъуэр

12.05
12.05
12.05
12.06
12.06
12.07
12.07
12.08
12.08
12.08
12.09
12.09
12.10
12.10
12.11
12.11
12.12
12.12
12.13
12.13
12.14
12.14
12.15
12.15
12.16
12.16
12.17
12.17
12.18
12.18
12.19

07.19
07.20
07.21
07.22
07.23
07.24
07.25
07.26
07.27
07.28
07.29
07.30
07.31
07.31
07.32
07.33
07.34
07.34
07.35
07.35
07.36
07.36
07.37
07.37
07.38
07.38
07.38
07.39
07.39
07.39
07.39

Ичын-
дыр

14.22
14.22
14.22
14.22
14.22
14.21
14.21
14.21
14.21
14.21
14.22
14.22
14.22
14.22
14.22
14.22
14.23
14.23
14.23
14.24
14.24
14.25
14.25
14.26
14.26
14.27
14.28
14.28
14.29
14.30
14.30

16.32
16.32
16.32
16.31
16.31
16.31
16.31
16.31
16.31
16.31
16.31
16.31
16.31
16.31
16.31
16.32
16.32
16.32
16.32
16.33
16.33
16.34
16.34
16.35
16.35
16.36
16.37
16.37
16.38
16.39
16.40

1, гъубж
2, бэрэжьей
3, махуэку
4, мэрем
5, щэбэт
6, тхьэмахуэ
7, блыщхьэ
8, гъубж
9, бэрэжьей
10, махуэку
11, мэрем
12, щэбэт
13, тхьэмахуэ
14, блыщхьэ
15, гъубж
16, бэрэжьей
17, махуэку
18, мэрем
19, щэбэт
20, тхьэмахуэ
21, блыщхьэ
22, гъубж
23, бэрэжьей
24, махуэку
25, мэрем
26, щэбэт
27, тхьэмахуэ
28, блыщхьэ
29, гъубж
30, бэрэжьей
31, махуэку

18.12
18.12
18.12
18.11
18.11
18.11
18.11
18.11
18.11
18.11
18.11
18.11
18.11
18.11
18.11
18.12
18.12
18.12
18.12
18.13
18.13
18.14
18.14
18.15
18.15
18.16
18.17
18.17
18.18
18.19

Зыгъэхьэзырар
ЖЫЛОКЪУЭ  Лусаннэщ  

ЛIыкIуэхэм  я  гъащIэр

УпщIэхэмрэ  жэуапхэмрэ

Мэжджыт
цIэрыIуэхэр

Юнус и гъащIэм адэкIэ
кърикIуар

И анэ и ныбэ къызэрикIам хуэдэу, щы-
гъын щыгъамэ, щымыгъыжу, уеблэмэ, лы 
кIэрымылъыжу, фэмрэ къупщхьэм-                  
рэ хуэкIуауэ къикIыжащ Юнус джейм и 
кIуэцIым. Алыхьым и лIыкIуэм папщIэ 
 къигъэкIат къэб жыгышхуэ, Юнус абы и 
тхьэмпэ щIагъхэр пIалъэкIэ псэупIэ хуэ-
хъуат. Зэман-зэманкIэрэ щыхь къы-
хуэкIуэрт, лIыкIуэм ар къишырти, абы и 
гъэшымкIэ псэурт.

Зы махуэ гуэрым Юнус щхьэукъуэу 
къыщыушыжам, къэб жыгышхуэр гъуауэ, 
пэмыжыжьэу щыIэ псынэ цIыкIур щы-
мыIэжу, гъэш къезыт щыхьри къэмыкIуэ-
жу хъуат. ЛIыкIуэм ар хуабжьу и гум 
щIыхьат. АрщхьэкIэ, Алыхьым и пса-
лъэхэр къыIэрыхьащ: «Умынэщхьей, уи 
Iумэтым ислъам диныр къащтащ, кIуэ 
абыхэм я деж».

ЛIыкIуэ лъапIэр Ниневие къалэм кIуэуэ 
гъуэгу тету, мэлыхъуэ гуэрым хуэзащ. 
«Шэ тIэкIу себгъэфэн?», - жиIэу Юнус 
щыщIэупщIэм, мэлыхъуэм мэлыр къиш-
ри, шэм лIыкIуэр иригъэфащ. ЛIыкIуэр 
абы еупщIащ: «Дэнэ укъикIа?». «Сэ Ни-
невие къалэм сыщыщщ», - жэуап къитащ 
мэлыхъуэм. Къалэм щыпсэухэм я Iуэху 
зыIутым лIыкIуэр щыщIэупщIэм, жэуапу 
зэхихащ, къалэдэсхэм псоми Iиман 
щыпкъэ къызэрахьар, Алыхьыр зэрызыр, 
Юнус абы зэрилIыкIуэр хьэкъыу  зэра-
пхыкIар, Юнус зэрамы гъуэ тыжри хуабжьу 
ягу къызэреуэр.

ЛIыкIуэм жиIащ: «Уэ ухуейт Юнус 
зэрыпсэумкIэ гуфIэгъуэ хъыбарыр абыхэм 
яхуэпхьыну?». «Сэ си псалъэхэр сыткIэ я 
фIэщ сщIыну абыхэм?» - щIэупщIащ 
мэлыхъуэр. «Зи шэ сызэбгъэфа мэлыр 
 гъусэ щIыи кIуэ, а мэлыр щыхьэт техъуэ-
нущ уи псалъэхэм».

Мэлыхъуэр епIэщIэкIыу къалэм ды-
хьэжри, Iуэхур зыIутыр цIыхубэм 
щажриIэм, дауи, ар зыми я фIэщ хъуа-
къым. «Мис мы мэлым феупщI, сэ жысIэр 

фи фIэщ мыхъумэ», - жиIэу и Iэпэр 
мэлым дежкIэ щишийм, псэущхьэр 
къэпсалъэри, жиIащ: «Юнус псэущ, сэ си 
шэм щыщ ирифащ абы нобэ» (псэущ-
хьэхэр зэрыпсэлъэнур КъурIэн лъапIэм 
къыщыкIуащ). Мис итIанэ шэч лъэпкъи 
къытрахьакъым лIыкIуэр зэрыпсэум, 
епIэщIэкIыу абы и деж зэрыхьащ гупыр. 
Юнус нэмэз ищIырт. Нэмэзыр иухыху-           
кIэ пэплъэхэри, нэмэз нэужьым, лIыкIуэ 
лъапIэр къаIэтащ, апхуэдизкIэ щыгу-
фIыкIахэти.

ЛIыкIуэр и Iумэтым яхыхьэжри, адэкIи 
и къыхуеджэныгъэхэм пищащ. Юнус и 
дэтхэнэ зы псалъэри къабыл ящIу, 
хьэлэлыр зэхалъхьэу, хьэрэмыр IэщIыб 
ящIу лIыкIуэ лъапIэр ягъэпэжу къыдэ-
гъуэгурыкIуащ Юнус и Iумэтыр.

ЛIыкIуэмрэ и унагъуэмрэ 
зэрызэры гъуэтыжар

Зы махуэ гуэрым, Юнус гупым яхэсу 
здэщысым, абыхэм къахыхьащ ипэкIэ 
яцIыхуу щымытауэ зы лIы гуэр. Абы мы 
хъыбар цIыкIур гупым къахуиIуэтэжащ: 
«Зэгуэрым си хъыр Тигр псым хэздзауэ, 
зы щIалэ дахэ цIыкIу хъым къиубыдащ. 
А щIалэр си деж щыIэщ нобэр къыз-
дэсым». Ар Юнус и щIалэрат. ЕтIуанэу 
 къахыхьа лIым жиIащ: «И жьэм сабий 
жьэдэлъу жэ дыгъужьым а щIэжьейр 
къыIэпызгъэхуащ. Нобэр къыздэсым а 
 сабийр сопI». Ар лIыкIуэм и адрей щIа-
лэрат. Ещанэу къахыхьа, сату зыщI лIым 
жиIащ: «Зэгуэрым, хьэпшыпщэху сыз-
дэкIуэм, срихьэлIащ толъкъуным псы Iу-
фэм къытридза бзылъхугъэ къарууншэм. 
Алыхьым и хьэтыркIэ ар унэм сшащ, 
Тхьэм и арэзыщIыныгъэр къэзлэжьын 
 папщIэ щIэзгъэсщ ди унэ». Ар лIыкIуэм 
и щхьэгъусэрат. Мис апхуэдэу лIыкIуэ 
 лъапIэм и унагъуэр Алыхьым иригъэ-
гъуэтыжащ. ФIыуэ илъагъу и лIыкIуэр 
Алыхьым апхуэдэ щIыкIэкIэ игъэунэхуауэ 
щытащ.

1. Хьэр унэм щIэбгъэсыну ис лъам 
диным щIимыдэм и щхьэусыгъуэр 
сыт?

Ислъам диным къигъэув мардэхэм-
кIэ, хьэр пщIантIэхъумэу, е былымхэр 
ихъумэну зепхуэ хъунущ. Ауэ ар унэм 
щIэбгъэс хъунукъым. Сыту жыпIэмэ, 
хьэм и Iупсыр нэджэсу (фIейуэ) ебж. 
Хьэм и Iупсыр зылъэIэса щыгъынри 
хьэкъущыкъури блэ тхьэщIыжын 
 хуейщ. Апхуэдэхэр зэ птхьэщIкIэ, 
нэджэсыр кIэрыкIыркъым, блэ зэ-
кIэлъыпыту тхьэщIыпхъэщ. Абы теу-
хуауэ хьэдисым къыщыкIуащ: «Тхьэм 
и нэфIыр зыщыхуа ЛIыкIуэ лъапIэм 
жиIащ: «Хьэм и Iупсыр зылъэIэса щы-
 гъыныр е хьэкъущыкъур блэ тхьэщIын 
хуейщ, а блэм щыщу япэ тхьэщIы-
гъуэр е иужьрей тхьэщIыгъуэр щIы-
кIэ (ятIэкIэ) тхьэщIыпхъэщ». «ЩIыкIэ» 
щIыжиIэм и щхьэусыгъуэр зыщ: 
щIым микробыр еукI.

Иджырей дохутыр щIэныгъэлIхэм 
къызэрахутамкIэ, хьэм и шхалъэм 
маркуэ (ленточный червь) жыхуиIэм 
хуэдэ ирещIэ. Ар, дауи, узыфэ зэ ры-
цIалэщ. А маркуэ лIэужьыгъуэр хьэм 
къыпкърыкIыу, абы и Iупсыр зылъэ-
Iэса цIыхум пкърымыхьэнкIэ Iэмал 
иIэкъым. Зи гугъу тщIы маркуэ лIэу-
жьыгъуэр лъым хэту Iэпкълъэпкъым 
къыщекIухь, ар щхьэ куцIми нос, ара-
щи, узыфэ куэд къыхокI.

2. ЦIыхур къэжьа нэужь, андезыр 
къутэрэ?

ЦIыхур езыр хуейуэ зыкъигъэжьмэ, 
андезыр мэкъутэ, ауэ, езыр хуэмейуэ 
къэжьакIэ, къутэркъым.

3. Ахъшэ щIыхуэ птыным псапи 
гуэ ныхьи пылъу зэхыдох. Дауэ абы 
и Iуэхур зэрыщытыр?

Пэжщ. А Iуэхугъуэм жэнэтри жы-

хьэн мэри къуигъэлэжьыфынущ.
ЩIыхуэ къэпщтэныр Алыхьым игъэ-

хьэрэмакъым. ЦIыху гузавэм щIыхуэ 
ептрэ и гузэвэгъуэр дэбгъэкIмэ, абы 
къыпэкIуэну псапэр гъунапкъэншэщ. 
Абы теухуауэ хьэдисым къыщыкIуащ: 
«ЦIыху гузавэм и гузэвэгъуэр щхьэ-
щызыхым Къемэт махуэм гузэвэгъуэ 
илъагъунукъым». НэгъуэщI хьэдисым 
къыщыкIуащ Тхьэм и нэфIыр зыщыхуа 
ЛIыкIуэ лъапIэм жиIауэ: «Си псэр зи 
IэмыщIэ илъ Алыхьым и цIэкIэ соIуэ 
щIыхуэ зытелъу дунейм ехыжам жэ-
нэтыр имылъагъункIэ!». Мы хьэдисым 
и мыхьэнэр мыращ: ЩIыхуэ зытелъу 
дунейм ехыжар жэнэтым кIуэнукъым, 
ауэ щыхъукIи, ар итыжыну хущIэ къуу, 
хунэмысамэ, абы и Iуэхур щхьэхуэщ. 
Апхуэдэхэм къахуэгъунущ. ЩIыхуэр 
итыжыфыну, ауэ къыфIэмыIуэхуу, 
«нобэ сотыж», «пщэдей сотыж» жи-
Iэурэ IэщIыб зыщIращ зи гугъу ищIыр. 
Iэмал зэрыбгъуэту, щIыхуэ къэпщтар 
птыжын хуейщ. Аращи, гузавэм 
щIыхуэ ептрэ и гузэвэгъуэр дэб-
гъэкIмэ, абы псапэшхуэ пылъщ, жэ-
нэтри къуигъэлэжьынущ. Къищы нэ-
мыщIауэ, жыхьэнмэр къуигъэлэжьы-
нущ щIыхуэр телъхьэ къыпэкIуэу птымэ 
(процент телъу жиIэу аращ). Телъхьэ 
къыпэкIуэу щIыхуэ птыныр гуэ-
ныхьышхуэхэм ящыщщ. Абы теухуауэ 
Тхьэм и нэфIыр зыщыхуа Му хьэмэд 
 бегъымбарым жиIащ: «Нэхъ гуэныхь 
ин дыдэу 7-м защыфхъумэ». Абы 
еупщIахэщ: «Уа, ЛIыкIуэ лъапIэ, сыт 
хуэдэхэра ахэр?» Бегъымбарым жэуап 
къаритащ: «ТхьэнэпцIхэм хуэп щы-
лIыным, хьэпэщыпхэ щIыным, цIыху 
укIыным, фейдэ къыпэкIуэу ахъшэ 
щIыхуэ тыным, сабий зеин шэм и 
 мылъкур яфIэшхыным, цIы хубзым 

якIэрымылъ якIэрылъхьэным, ебгъэ-
рыкIуэныгъэ махуэм къикIуэтыным».

КъурIэн лъапIэм къыщыкIуащ: 
«Ахъшэм къыпэкIуа фейдэр 
зышххэр Къемэт махуэм шейтIаным 
хуэдэу къэтэджыжынущ. Сыт 
щхьэкIэ жы пIэмэ, абыхэм жаIащ 
щIыхуэм хэ хъуэ къегъэтыныр сатум 
хуэдэу. Ауэ Алыхьым сатур хьэлэл 
ищIащ, телъхьэ къы пэкIуэу ахъшэ 
тыныр игъэхьэрэмащ. Ахэр щIе-
гъуэжрэ тобэ къахьыжмэ, я гуэ-
ныхьыр къахуэгъунщ, ауэ къытра-
гъэзэжмэ, жыхьэнмэ мафIэр я шхы-
ныгъуэнщ. Апхуэдэхэр мафIэ губ-
жьам зэи къыхэкIынукъым. 
Про центым  Тхьэм фIыщIэ къы-
пигъа кIуэркъым, егъэкIуэд, сэдэ-
къэр егъэбагъуэ. Алыхьым и нейр 
щы хуащ фейдэ щхьэкIэ ахъшэ 
щIыхуэ зытхэм».

4. Языныкъуэхэм деж ди лъэIур 
къабыл хъуркъым. Сыт абы и 
щхьэусыгъуэр?

Тхьэм и нэфIыр зыщыхуа ЛIыкIуэ 
лъапIэм жиIауэ хьэдисым къыщы-
кIуащ: «АлыхьымкIэ Iиман щыпкъэ 
зыбгъэдэлъ цIыхур Тхьэм щелъэIум 
деж абы и лъэIур къабыл мэхъу, щIэ-
лъэIуар Тхьэм къыхуещIэ. Iиман зыб-
гъэдэлъым и лъэIур дунеягъэкIэ къа-
был мыхъумэ, ахърэтым Iэмал имы-
Iэу къыщыхуэщхьэпэнущ». Аращи, дэ 
дыщымыгъуазэ щхьэкIэ, лъэIур къа-
был мыхъуу къанэркъым. ЛъэIур 
 къабыл мэхъу е дунеягъэмкIэ, е ахъ-
рэ тымкIэ.

КъищынэмыщIауэ, лъэIур къабыл 
щIэмыхъуам и щхьэусыгъуэщ, ар къа-
был Тхьэм зэримыщIам къыпэкIуэу а 
лъэIуам къыпэщылъ хэщIыныгъэшхуэ 
гуэр зэрыщхьэщихыр.

Тыркум и къалащхьэ Анкара дэт «Коджатепе» мэжджытышхуэр зэраухуэрэ куэд щIакъым. Ар 1967 гъэм 
кърагъажьэри, 1987 гъэм и кIэм нагъэсащ. Абы и теплъэр апхуэдизкIэ дахэщи, псалъэ къудейкIэ къып-
хуэIуэтэнукъым.

Мэжджытым азэн джапIэу плIы иIэщ, абыхэм ящыщ дэтхэнэми и лъагагъщ метр 88-рэ. Щхьэ хъуре-
ишхуэу щы телъщи, я нэхъ иным метр 25-м щIигъу и бгъуагъщ, метр 49-рэ и лъагагъщ. Азэн джапIэхэри, 
мэжджытым и щхьэхэри дыщэпс зытегъэлъэда мазэ ныкъуэхэмкIэ гъэщIэрэщIащ. Тхьэм и уардэунэм куэ-
ду фIэлъщ хрусталым къыхэщIыкIа уэздыгъэхэр, къищынэмыщIауэ, скъар хужькIэ и лъэгухэр къи щIыкIащ.

Псом нэхърэ нэхъ телъыджэращи, зи гугъу тщIы мэжджытым и кIуэцIым цIыкIуу щIауэ щIэтщ Сауд 
Хьэрыпым щыIэ «Ан-Нэбэуи» мэжджытыр. Ар Сауд Хьэрыпым я пщым тыгъэу къахуищIащ.

Юнус бегъымбарыр

ЩIыхуэм жэнэтри жыхьэнмэри къуигъэлэжьынущ

Хьумар хъалифым и 
те тыгъуэм и хьэлу щы-
тащ, цIыхум къамы-
цIыхун папщIэ, и щыгъы-
нымкIэ и нэкIур игъэпщ-
кIуу унагъуэхэм кIуэныр, 
цIыхубэм я псэукIэм щы-
гъуазэ зищIын мурадкIэ. 

Зы махуэ гуэрым Хьу-
мар дыхьащ ныбжьыш-
хуэ зиIэ фызыжьым и 
пщIантIэм. Сэлам ирих-
ри, щIэупщIащ и Iуэху 
зы IутымкIэ. Къищы нэ-
мыщIауэ, щIэупщIащ: 
«Хъалифым (езым) и 
IуэхущIафэхэмкIэ уа рэ-
зы?» - жиIэри. 

- Гъуэгу мыгъуэ иужьэ-
кIэ, а  хъалиф жы хуэ-
пIэр! - губжьауэ жэуап 
къитащ фызыжьым. Хьу-
мар хъа лифым и фэр 
пыкIащ. 

 Сыт, апхуэдизу уи гур 
щхьэ ебгъа хъалифым? 
- гузавэу щIэупщIащ Хьу-
мар. 

- Сэ сызыхуэныкъуэ 
куэд щыIэщ. Ар хъалиф 
зэрыхъурэ зы динар къы-
зитакъым, - жиIащ фы-
зы жьым. 

- Хъалифыр абы щы-
гъуазэу щытамэ, Iуэхур 
абы нигъэсыну къы щIэ-
кIынтэкъым, - жиIащ 
Хьумар. 

- КъуэкIыпIэм щегъэ-
жьауэ КъухьэпIэм нэсыху 
цIыхубэм я Iуэху зыIутым 
щыгъуазэу щытын хуей-
къэ Хьумар щыхъалиф-
кIэ? - жиIащ фызыжь 
губ жьам. 

Хьумар и гур зэбгъэ-
жауэ, и нэпсхэр къещэ-
щэ хыу фызыжьым зыхуи-
гъэзащ: 

 Уа, Алыхьым и пщылIу 
нанэ Iумахуэ! Уэ уи гум 
гуауэу Хьумар хуилъ псо-
ри сэ къэсщэхуну сы-
хуейщ. ДапщэкIэ къы-
зэп щэну уи гуауэр? - 
щIэупщIащ Хьумар. 

- Укъысщыдыхьэшхыу 
ара, щIалэ?, - жиIащ 
фы зыжьым. АрщхьэкIэ, 
Хьумар и Iуэхум гушыIэ 
лъэпкъи хэлътэкъым. 
КIэщIу жысIэнщи, дыщэ 
динар 25-кIэ фызыжьым 
и гуауэр Хьумар къи щэ-
хуащ. 

«Хьумар сыхуэарэзыщ, 
Алыхьыр арэзы къы-
хухъу», - псалъэхэр зытет 
фэ кIапэ цIыкIур Хьумар 
и къуэм IэщIилъхьэри, 
жриIащ: «Си щIалэ, 
сылIауэ сыщы щIэп лъэ-
жым и деж мы фэ  кIапэр 
си гъусэу щIэлъхьэ, си 
гуэныхьыр къы зэ рыс-
щэхужам и щыхьэт хъун 
папщIэ». 

Хьэрып къэрал икIыу Франджым 
Iэпхъуа Iимам щIалэр Алыхьым и 
арэзыщIыныгъэм телажьэ зэпытт.

 
ЗЭГУЭРЫМ ар автобусым ису мэж-

джытым здэкIуэм, гъуэгупщIэу ита 
ахъшэм къигъэзэ-жар ибжащ. Шо-
фёрым къритыжын хуейм нэхърэ сом 
ны къуэкIэ нэхъыбэ къритыжат. 

- «Шофёрыр щыуащ, мыр сэ си 
ахъшэкъым, мыр сэркIэ хьэ рэмщ, 
лейуэ къызэрызитар жесIэнщи, щIи-
гъуар естыжынщ», - жиIэри, зэми 
апхуэдэу игу къэкIащ Iимамым. Зэ-

«Мы тхыгъэр си 
гъусэу сыщIэлъхьэ, 

си щIалэ»

Хъыбар  щхьэпэСом ныкъуэкIэ и диныр ищэ пэтащ
ми, егуп сысыжри, и щхьэ хужиIэжащ: 
«Сыт мыгъуэ мы сом ныкъуэм абы 
къыхуищIэнур, ахъшэшхуэу щытами 
зыгуэрт, адэ си жып ирелъыж». 

Мэжджытым нэсауэ Iимамыр авто-
бусым къыщикIым, и гум имыдэу сом 
ныкъуэр шофёрым хуишиижри, 
жриIащ: «Мыр лейуэ къызэптащи, 
къэщтэж». Шофёрыр къыпыгуфIыкI-
ри, жэуап къитащ: «Сыщыуа къым, 
щIалэ. Ар зэрылейр сщIэуэ уэстащ. 
Апхуэдэу щIэсщIами и щхьэу сыгъуэр 
мыращ: Си автобусым ису мы мэж-
джытым муслъымэн куэд  къокIуэ. 

Ислъам диным  сыдезыгъэхьэхын Iуэ-
хугъуэ зыбжанэ ядэслъэгъуащ абы-
хэм. Абы ипкъ иткIэ, мурад сщIащ 
ислъам диныр нэхъ куууэ сэзы-
гъэщIэн Iимам щыпкъэ къэслъы-
хъуэну. Ахъшэр лейуэ уэ щIостар 
уризгъэунэхуну арат. Нобэ хьэкъыу 
спхыкIащ ислъам диным и гъуэгу 
пэжым сытезышэн цIыху сызэрыхуэ-
зар. Хъуну щытмэ, мэрем махуэм 
ще гъэжьауэ уи уазхэм сыщIэдэIуну 
мэжджытым сынэкIуэнущ,  ислъам 
диныр къэсщтэнущ», - жиIащ шо-
фёрым. 

Iимамыр автобусым къикIа нэужь, 
и фэр пыкIауэ, и лъакъуи тIыр 
щIэкIэзызыхьыу, и пIэм ижыхьауэ 
щытащ тэлайкIэ. «Сом ныкъуэкIэ 
ислъам диныр сщэным иIэжар зы 
мащIэ дыдэщ» гуп сысэм и щхьэр 
къызэгуитхъырт Iимамым. 

Адыгэм псалъэжьу диIэщ: «къап-
лъэ нэхърэ - къиплъ» - жери. Дэ 
дызэрагъэунэхуну щIы кIэр зыми 
тщIэркъым. Дэ къытфIэмыIуэху 
гуэрхэм адрейхэм мыхьэнэшхуэ 
иратынкIэ хъу нущ. Нысып диIэмэ, 
ды щы уэнкъым.

Хьэдисхэр

«НэгъуэщIым гущIэгъу хуэзымыщIым Алыхьым и гущIэ-
гъур илъагъунукъым». 

*  *  *
 «Алыхьымрэ Къемэт махуэмрэ зи фIэщ хъухэр 

трепсэлъыхь фIым, е зыри жремыIэххэ. Алыхьымрэ  Къемэт 
махуэмрэ зи фIэщ хъухэм я гъунэгъум пщIэ хурырещI. 
Алыхьымрэ Къемэт махуэмрэ зи фIэщ хъухэм хьэщIэр 
ирырегъэлъапIэ». 

*  *  *
«ЦIыхум уемыдауэ, ущымыдыхьэшх (ауан умыщI жиIэу 

аращ), пхузэфIэмыкIынкIэ къыумыгъэгугъэ».

*  *  *
«Асма бинт Абу Бакр - сэдикъ зэгуэрым ЛIыкIуэ лъапIэм 

и деж къакIуэри, къеупщIащ: «Си анэр лъагъунлъа гъу 
къысхуэкIуащ. Ар тхьэнэпцIхэм яхуопщылI. Дапхуэдэу абы 
сызэрыбгъэдэтынур?». ЛIыкIуэм и жэуапу абы зэхихащ: «Гу-
апэу, щабэу бгъэдэт». Аращи, цIыхум зэрихьэ  динми 
емылъытауэ, пщIэ-нэмыс хуэщIын хуейщ. Абы теухуауэ хьэ-
дис куэд щыIэщ.

*  *  *
Данэм  (шёлкым) къыхэщIыкIа цIыхухъу щыгъыныр 

 Хьумар щилъагъум, ар ЛIыкIуэм елъэIуащ къищэхуну, Тхьэм 
и нэфIыр зыщыхуа Мухьэмэд бегъымбарыр джум хьэ 
нэмэзым ирикIуэн щхьэкIэ. АрщхьэкIэ, лIыкIуэм ар имыдэу 
жиIащ: «Апхуэдэ щыгъын зыщыгъынухэм Къе мэт махуэм 
зыри  ягъуэтынукъым (цIыхухъум дыщэ пщIэ хэлъынри, данэм 
къыхэщIыкIа щыгъын щитIэгъэнри ислъам диным 
 игъэхьэрэмащ). 

Тхьэм и нэфIыр зыщыхуа Мухьэмэд 
 бе гъымбарыр илъэс 62-кIэ дунейм те-
тауэ аращ.

ЗЭРЫТЩIЭЩИ, Алыхьым и псалъэхэр, 
 нэ гъуэщIу жыпIэмэ, КъурIэн лъапIэр, Алы-
хьым и пащхьэ къизыхыу лIыкIуэ  лъапIэм 
и деж къэзыхьар, ДжэбрэIил ме лы-
Iычыращ. Ауэ щыхъукIи, ЛIыкIуэ  лъа пIэмрэ 
ДжэбрэIил мелыIычымрэ хэт нэхъыжьыр?

А упщIэм и жэуапщ мы хъыбарыр:
Зэгуэрым ДжэбрэIил мелыIыч лъапIэр 

къы хуэкIуащ Тхьэм и нэфIыр зыщыхуа 
Мухьэмэд бегъымбарым. ДжэбрэIил 
къыщыхуэкIуэм деж сыт щыгъуи къэ тэ-
джырт ЛIыкIуэ лъапIэр, ауэ а махуэм къэ-
тэджатэкъым. Ар мелыIыч лъапIэм хуа-
бжьу телъыджэ щыхъуащ икIи щIэуп-
щIащ: «Уа, ЛIыкIуэ лъапIэ, сыкъэбужэ-
гъуауэ ара?» «Уа, Алыхьым и пщылIу, си 
ныбжьэгъу лъапIэ! Дауэ узужэгъун! 
ЦIыхубэм ябгъэдэслъхьэну Алыхьым и 
псалъэхэр къысхуэзыхь мелыIыч лъапIэр 
укъэзыужэгъун цIыху щыIэ?», - жэуап 

Тхьэм и нэфIыр зыщыхуа Мухьэмэд 
 бегъымбарымрэ ДжэбрэIил мелыIычымрэ 

хэт нэхъыжьыр?
итащ ЛIыкIуэ лъапIэм, итIанэ щIэупщIащ: 
«Тэджыну зытехуэр нэхъыжьыра хьэмэрэ 
нэхъыщIэра?» - жиIэри. «Нэхъыжьым и 
 пащхьэ къы щытэджыну къызытехуэр нэ-
хъыщIэращ», - жэуап итащ ДжэбрэIил. 
«АтIэ, илъэс дапщэ ухъурэ уэ ДжэбрэIил?», 
- щIэупщIащ ЛIыкIуэр. «Илъэс мин 
щиблым (700000) зэ фIэкIа къыщIэмыкI 
вагъуэр сэ щэнейрэ слъэгъуащ», -  жэуап 
итащ ДжэбрэIил. «Алыхьым укъы-
щигъэщIам, япэ дыдэу сыт плъэгъуар?», 
- щIэупщIащ ЛIыкIуэр. «Алыхьым сы-
къигъэщIри, япэ дыдэу слъэгъуар Хьэр-
шым къыщыблэ нурыращ», - жэуап итащ 
мелыIычым. «АтIэ, а нур плъэгъуар сэ-
ращ», - жиIащ ЛIыкIуэм, адэкIи къыпи-
щащ: «А нурыр плъагъумэ, къэпцIыхужы-
ну?» «КъэсцIыхужынущ», - жиIащ Джэб-
рэIил. ИтIанэ Бегъымбарым и Iэбжьанэхэр 
ДжэбрэIил щригъэлъагъум, «Тхьэ соIуэ, 
абы щыгъуэм слъэгъуа нурыр мыракIэ», 
- жиIэри ДжэбрэIил мелыIыч лъапIэм Бе-
гъымбарым и Iэб жьа нэхэм ба хуищIащ, 
едэхэщIащ.

Алыхьым нэхъыфI дыдэу илъагъу 
цIыхухэм ятеухуауэ хьэдис зыбжанэ фи 
пащхьэ нитлъхьэнщ:

1. «Алыхьым и пщылIхэм ящыщу нэ-
хъыфI дыдэу илъагъур цIыхум Алыхьыр 
фIыуэ илъагъун папщIэ сэбэп хъуа адрей 
цIыхуращ». Хьэдисым и мыхьэнэр мы-
ращ: Дэтхэнэ цIыхуми сыт хуэдэ Iуэхуми 
езым и еплъыкIэ хуиIэжщ. Псалъэм и 
хьэтыркIэ, языныкъуэ цIыхухэм къагуроIуэ 
Алыхьым къытхуищI гущIэгъур зэрыгъу-
напкъэншэр, адрейхэм АлыхьымкIэ 
 фIэщхъуныгъэ  яIэми, Абы и зэфIэкIым-
кIэ щIэныгъэ кууу ябгъэдэмылъынкIэ 
 хъунущ. Аращи, Алыхьым и гущIэгъур, и 
зэфIэкIыр адрей цIыхум къыгуригъаIуэу, 
фIэщхъуныгъэ щыпкъэ, лъагъуныгъэ 
Тхьэм хуезыгъэщI цIыхухэращ Алыхьым 
нэхъыфIу илъагъур.

2. «Алыхьым нэхъыфIу илъагъу цIыхухэр 
Тхьэм кIэ фIэщхъуныгъэ нэс зиIэхэмрэ, 

Алыхьым нэхъыфI дыдэу илъагъу цIыхухэр
мылъку ябгъэдэлъми, зэпIэзэрытхэмрэщ 
(дэмыпсэлъейхэмрэ жиIэу аращ)».

3. «ЦIыхухэм я нэхъыфIыр Iиман щып-
къэ зыбгъэдэлъ зэщхьэгъусэхэм ягъуэта 
щIэблэращ».

4. «Фэ фщыщу нэхъыфI дыдэхэм 
ящыщщ сыт щыгъуи псапэ Iуэху зы-
лэжьхэр, ар зы мащIэ дыдэми».

5. «Алыхьым нэхъыфI дыдэу илъэгъуа 
цIыхухэр - сэбэпынагъ нэхъыбэ къы зы-
пыкIхэращ. Алыхьым нэхъыфI дыдэу 
 илъагъу IуэхущIафэхэр - муслъымэныр 
зыгъэгуфIэхэр, я гуауэр ядэзыгъэп сын-
щIэхэр, я щIыхуэхэр яхуэзыпшынхэр, зы-
мыгъэмэжалIэхэр».

6. «Алыхьым нэхъыфI дыдэу илъагъу 
цIыхухэр и чэзум нэмэз зыщIхэращ».

7. «Алыхьым папщIэ фIыуэ зэрылъэ-
гъуа цIыхуитIым ящыщу зи лъагъуны-
гъэр нэхъыбэращ Алыхьым нэхъыфIу 
илъагъур».

Коджатепе

ПхузэфIэмыкIынкIэ 
къыумыгъэгугъэ

Бжьыхьэмрэ щIымахуэмрэ я зэIущIэ.

БалийIэрысей - Черешня (культурная), вишня 
птичья (культурная). ЦIыхухэм куэд щIауэ къагъэкI 
пхъэщхьэмыщхьэ жыгщ, и лъагагъыр мм 10 - 15-м 
нос. И пхъафэр щхъуэ-гъуабжафэщ. Гъатхэм пасэу, 
тхьэмпэхэр къыпимыдзэ щIыкIэ, жыгыр хужь дахэу 
мэгъагъэ. Цы зытемыт тхьэмпэхэм см 10 - 12 я кIы-
хьагъщ, см 5 - 6 я бгъуагъщ. Гъэгъахэм см 3 я инагъщ, 
пхъэщхьэмыщхьэ къыпыкIэр мэкъуауэгъуэм мэхъу.

БалийIэрысэ - Плод черешни (культурной). 
Жыгым къыпыкIэ пхъэщхьэмыщхьэрщ. ЦIыхухэм 
жыг лIэужьыгъуэ куэд къагъэкI. Языныкъуэхэм къа-
пыкIэ пхъэщхьэмыщхьэр гъуэжьыфэщ, адрейхэр 
плъыжьыфэщ, плъыжьыфэ-фIыцIафэщ. Балий-
Iэрысэм шхыныгъуэ куэд къыхащIыкI.

Балыджэ - Редиска, редис. ЦIыхум куэд щIа-
уэ  къагъэкI хадэхэкIщ. И тхьэмпэхэм цы теткъым, 
хуэкIыхь щIыкIэщ, лэдэх мащIэ яIэщ. Балыджащхьэр 
хъуа нэужь, гъэмахуэм см 20 - 30 зи лъагагъ пкъыхэр 
къыдедз, я щхьэкIэм гъэгъа хужьхэр е мащIэу ша-
къафэхэр къапедзэ. И жылэ хъурей фIыцIафэхэр е 
гъуэжьыфэхэр гъэмахуэкIэм, бжьыхьэм ирихьэлIэу 
мэхъу. Балыджэм цIыхур зыхуэныкъуэ витамин зэмы-
лIэужьыгъуэ куэд хэлъщ.

Балыджэплъыжь - Редиска, редис. Адыгэхэм, нэ-
гъуэщI лъэпкъхэм къагъэкI балыджэ лIэужьыгъуэщ. 
КъэкIыгъэм и лъабжьэр (балыджащхьэр) зэрыплъыжь-
ращ и фIэщыгъэр къызытекIар.

Балыджэхужь - Редиска, редис. Зи лъабжьэр (ба-
лыджащхьэр) хужь балыджэ лIэужьыгъуэщ. Унагъуэ 
хадэхэм къыщагъэкI.

Балыджэхъу - Редиска, редис. Зи гугъу тщIа ба-
лыджэм щыщ къэкIыгъэщ. Балыджащхьэ нэхъ ин 
зыщI зырызхэр хадэ цIыкIухэм щыгъагъэу жылэ 
ищIыхукIэ къыханэ, жылапхъэ зэхуахьэсын папщIэ. Ап-
хуэдэ къэкIыгъэхэм балыджэхъукIэ йоджэ.

БалыджэфIыцIэ - Редька. ГъитIкIэ къэкI хадэхэкIщ. 
Къудамэ зыщI и пкъыр см 50 - 70-кIэ докIей. ИщIагъ-
кIэ къыпидзэ тхьэмпэхэр инщ, хуэкIыхь щIыкIэщ, 
лэдэх мащIэ иIэщ. КъэкIыгъэм япэрей гъэм лъабжьэ 
 гъум (балыджащхьэ) ещI, етIуанэм - и пкъыр къыдож, 
 къудамэ щхьэкIэхэм гъэгъа хужьыфэхэр е плъыфэ 
къызыщIэлъадэхэр гъэмахуэпэм къыпедзэ. Лъабжьэ 
ищIа нэужь, зы гъэм и кIуэцIкIэ и пкъыр къыдидзу, 
гъэмахуэкум е гъэмахуэкIэм ирихьэлIэу къыщыгъагъи 
 къохъу. И жылэхэр балыджэм ейм ещхьщ, ауэ нэхъ 
инщ. ЦIыхухэм куэд щIауэ къагъэкI, витамин хэлъщ, 
хущхъуэ зэмылIэужьыгъуэхэр къыхащIыкI.

КъэкIыгъэцIэхэр
Фэ  фщIэрэ?

Шхыныгъуэхэр

Мыщэм пщIащэ техуэмэ 
мэгубжь, жыг техуэмэ зе-
ущэху.

ПцIы зыупсыр щхьэ-
щытхъущ, зызыгъатхъэр 
джэгуакIуэщ. 

Нэм нэхъумэ иIэщ. 
Псым хэлъ пхъэр мэ-

фри, фэм дэлъ гур мэ-
бампIэ.

ЩIэныгъэрэ IэщIагъэрэ 
зэкъуэшщ. 

Нэпкъым тетыр кхъуа-
фэ хукIэкIэ Iэзэщ.

Псыхъуэр жылэ тIысы-
пIэщ.

Уэрэдым псалъэ хад-
зыркъым. 

Уэс щесам лъэужь щы-
Iэщ.

УзищIасэм и псэ ухуехь. 
ПцIы IэфI нэхърэ пэж 

дыдж.
ЩIопщыкъурэ пэт жьы 

еубыд.
Уанэм лIы имысмэ, пхъэ 

тыкъырщ.
Шу гупыр зэдилъмэ, 

щхьэж игу илъ ещIэж.
ШыфIрэ выфIрэ псы-

бафэкъым. 
Фом тхъу хэплъхьэкIэ 

зэIигъэхьэркъым. 
«Хэт и щхьэр нэхъ да-

хэ?» щыжаIэм, шылъэгум 
и щхьэр къригъэжащ.

ЩIалэ гъакIуи кIэлъы-
кIуэж. 

Фоч нэщI лIитIгъэшы-
нэщ.

ЩауэщIэм и щIакIуэри 
и кIуэкIэри дахэщ.

Хьэ мыукIытэ къупщхьэ 
йогъу.

ЦIыкIу щхьэкIэ, лъаб-
жьэщ.

ХьэгъуэлIыгъуэ махуищ 
гухэхъуэщ.

Шэс псори шукъым. 
ЩIакIуэр губгъуэ унэщ.

Нартыху  зэтеуда
хьэнтхъупс

Нартыху зэтеудар тIэу-щэ щIа-
гъэпщ, псы щIыIэкIэ плIэ-тхуэ  ялъэс, 
итIанэ шыуаным ит псы къэкъуа-
лъэм хакIутэ зэIащIэурэ, тхъурым-
бэр къытрах, мафIэр щабэ ящIри, 
 шыуаныщхьэр тепIауэ дакъикъэ 20 
- 25-кIэ ягъавэ, Iув хъуху. Абы зэIа-
щIэурэ шэ гъэпщта щIакIэ. Шыгъу 
хадзэри, щIэх-щIэхыурэ зэIащIэурэ 
хьэзыр хъуху ягъавэ. Пщтыру фалъэ 
куум иракIэри, шатэпс тракIэж. ЩIа-

кхъуэ е лэкъум дашх.
Халъхьэхэр (зы цIыху Iыхьэ): 
Нартыху зэтеудауэ - г 50
Псыуэ - г 300
Шэ щIэмыхуу - г 400
Шатэпсу - г 50
Шыгъуу - узыхуейм хуэдиз.

Джэш  лыбжьэ

Джэшыр зэхадз, фIыуэ ялъэс, псы 
къэкъуалъэм хакIутэри, тхъурым-
бэр къытрахыурэ сыхьэтрэ ны къуэкIэ 
 ягъавэ. Шыгъу хадзэри, иджыри 
апхуэдизкIэ ягъавэ. АпщIондэху псыр 
щIэващIэмэ, псывэ щIакIэ. Джэш вар 
зэрыпщтыру яуб е лыхьэжым щIа-
гъэкIри, шыуаным иралъхьэж. Абы 

тхъукIэ гъэлыбжьа бжьын халъхьэ, 
шыбжий сыр хакIутэ, а псори зэIащIэ, 
шатэ хакIэри, дакъикъи 7 - 8-кIэ къа-
гъэкъуалъэ.

Хьэзыр хъуа джэш лыбжьэм 
джэдгын хаудэри, и щхьэр тепIа-
уэ тIэкIурэ щагъэт, мэ дахэ къищтэн 
щхьэкIэ. Пщтыру яшх, щIакхъуэ е 
пIастэ и гъусэу.

Халъхьэхэр (цIыхуитI Iыхьэ):
Джэшу - г 200
Псыуэ - г 1450-рэ
Бжьын укъэбзауэ - г 30 
Тхъууэ - г 60
Шатэу - г 160-рэ
Шыгъуу, шыбжийуэ, джэдгыну - 

узыхуейм хуэдиз. 

КЪУБАТИЙ Борис.

Макъамэ защIэщ мы 
 гъащIэр! Псори, псори 
гухэлъ изогъащIэ! Си гур 
щохъур дунейм насып за-
щIэ… Дыгъэ бзийм, удз гъэ-
гъам, жыг Iэрысэм, уафэ-
гъуагъуэм, уэшх хуабжьым, 
уэс щабэм… Псоми, псоми 
макъамэ къапех. Макъыу 
хъуари мы си гум зэхех.

И къеуэкIэр мы си гум 
макъамэщ, сыщигъафIэ-
кIэ куэщIкIэ хэку-анэм. Ма-

къамэхьу йошкIурэх псы-
Iэрышэр… Макъамэпсэу 
що псэу вагъуэр уафэм… 
Дэ пыр пIэнкIмэ - макъа-
мэщ, жьыбгъэр фиймэ 
- макъамэщ. Хэт щегъа-
фIэр игу шы лъэ макъыр, 
 гу къэкIыжым зыхьыжри 
арауэ. 

Бжьыхьэр, гъатхэр, щIы-
махуэр, гъэмахуэр зэро-
щэщыр макъамэ-макъа-
мэу. Бжьыхьэм, мес, Iэ-

пощэщ дыщэ хъархэр. Ды-
жьын щIыIухэр тощащэ 
щIымахуэм. Гъатхэм хе-
пхъэ гъэгъа псыIэрышэм. 
Къуалэбзухэр гъэмахуэм 
 доушэ. 

ЗэIэпахыр уэрэд уэми 
щIыми. Сахэдэну макъа-
мэм щытамэ, уигу нэщ-
хъейм и щымыкIэ-щыIэкIэр 
щызгъэIунт мы дуней ма-
къзэхъуэкIым.

ГУГЪУЭТ Заремэ.

Пщы хъуэж. Пщырэ 
пщылIрэ щыщыIа зэма-
ным адыгэхэм яхэлъа хаб-
зэщ. Хабзэм тету пщымрэ 
уэркъымрэ зэгурыIуэрти 
зэувалIэрт уэркъым пщым 
къулыкъу хуищIэну. Уэр-
къыр пщым и гъу сэу зэ-
уа кIуэ кIуэрт, абы жиIэр 
ищIэрт, пщыр къыщеджэм 
и деж къэгъазэ имыIэу и 
Iуэхур дызэфIигъэкIырт. А 
къулыкъум пэкIуэу пщым 
уэркъым иритырт щIы 
Iыхьэ, пщылI зыбжанэ, 
Iэщ, Iэщэ-фащэ. Хабзэм 
къызэриубыдымкIэ, пщым 
уэркъым и жагъуэ ищIмэ, 
абы и уэркъ тыныр пщым 
иритыжырти, нэгъуэщI 
пщым и деж кIуэрт, къу-
лыкъу хуищIэну. Уэркъыр 
нэгъуэщIыпщым и деж 
кIуа мэ, абы пщы  хъуэжкIэ 
еджэу щытащ.

Пщым я пщыж. Фео-
дальнэ лъэхъэнэм Къэ -
бэрдейр пщыгъуэ-пщы-
гъуэу гуэшауэ щытащ. 
Пщы гъуэ къэсыхункIэ езым 
япщ  яIэжт, ауэ абы къы-
щымынэу зэрыкъэбэрдей-
уэ зы пщышхуэ ха хырт 
пщым я пщыжкIэ еджэу. 
А къалэныр пщыгъуэ хэм 
гъуэ рыгъуэурэ къалъы-
сырт.

ПэкIу. Хэку Iуэхум теу-
хуауэ унафэ пыухыкIа 
къыщащтэр арщ. ПэкIум 
хыхьэу щытар пщыхэмрэ 
уэркъхэмрэ я лIыкIуэхэрт. 
Пщыхэр щхьэхуэу зэхэ-
тIысхьэрт, уэркъхэри абы-
хэм япэмыжыжьэу щхьэ-
хуэу тIысхэрт. ГупитIым я 
зэхуакум зы лIыкIуэ итт, 
пщыхэм я Iуэху еплъыкIэр 
уэркъхэм яжриIэу, уэркъ-
хэм ейр пщым яжриIэ-     
жу.

Апхуэдэурэ  гупитIым 
ящIа унафэр зрагъащIэу-
рэ, псори арэзы зыхуэхъу 
унафэм къытеувыIэхэрт. 
ПэкIур нэхъ щIызэхуэсу 
щытар зауэ Iуэх угъуэхэм, 
нэгъуэщI къэралхэм зэ-
ра хущытын хуейм тепсэ-
лъыхьыну арат.

Хъыжьэ зекIуэ ежьамэ, илъэскIэ къи-
гъазэртэкъым. ЗекIуэм хэт зэпытурэ ихьащ 
и гъащIэр.

Зэ ежьэри кIуэдащ - къигъэзэжакъым. 
Шы пщIэгъуалэкIэ дэшэсыкIати, пщIэгъуа-
лэр уанэгу нэщI хъуауэ къыдыхьэжащ.

Илъэси дэкIащ, илъэситIи дэкIащ - 
Хъыжьэ дунейм къытехьэжакъым, кIуэ-
дыпIэ хуэхъуар зыщIи къыкъуэкIакъым. 
Хъыжьэ щыдэшэсыкIам и унэгуащэр уэн-
дэгъути, щIалэ къалъхуащ. Шужьей фIа-
щауэ къэхъуурэ, щIалэр къыдэкIуэтеящ. 
КIэнджэгум яхыхьауэ ящыхьэри, Хъыжьэ 
и къуэм зы щIалэ къещащ:

- Дэ укъытщымыхьэ, лIыгъэ уиIэмэ, уи 
адэм илъ щIэж, уи адэм кIуэдыпIэ хуэ-
хъуар пщIэркъым, - жери.

Ар щхьэкIуэ щыхъуауэ, унэм ихьэжри, и 
анэр хигъэзыхьащ Шужьей:

- Си адэм кIуэдыпIэ хуэхъуар къызжыIэ, 
къызжумыIэмэ зыслIэжынщ.

Щыхигъэзыхьым, и анэм Хъыжьэ 
зэрыкIуэд лъандэрэ ибзыщIар къыжриIащ 
Шужьей:

- Уи адэм кIуэдыпIэ хуэхъуар зыщIэ щыIэ-
къым: зекIуэ ежьэри къигъэзэжакъым, и 
пщIэгъуалэр уанэгунэщIу къыдыхьэжы-
гъащ, уи адэр зэрыкIуэд лъандэрэ пщIэ-
гъуалэр бом щIозашэ. Нартхэ лъежьа 
щхьэкIэ, и лъэужь техьакъым: къаукIами 
сщIэркъым, псэуми сщIэркъым. УщIалэт, 
уи ныбжь нэсатэкъыми, алъандэм пщыз-
бзыщIащ.

- Си ныбжь нэсащ иджы, си адэм и лъы-
хъуакIуэ сежьэнущ, - жиIащ Шужьей.

- УщIалэIуэщ, уэр гуэрыр укIуэдынщ, - 
гузэващ и анэр. - ЗекIуэ ежьэмэ, Iэгъуэ-
благъэм къыщызэтеувыIэ и хабзакъым уи 
адэм.

И анэм зихъунщIа щхьэкIэ, щIалэм ида-
къым:

- Уи адэр щыкIуэдар пщIэркъым жари 
къызахъуэн, си адэм и лъэужь сытемы-
хьауэ къэзгъэзэнкъым, - жери Шужьей 
пщIэгъуалэр бом къыщIишащ, уанэр три-
къузэри шэсащ.

И къуэр зэремыпсыхыжынур къыщы-
гурыIуэм, и анэм къыжриIащ:

- Гъуэгу утехьэмэ, шым и жьэр утIыпщ: 
уи адэм и кIуапIэр шым ещIэ - уздихьым-
кIэ упэрымыуэ. Гъуэгум гузэвэгъуэ зы-
телъ ущрихьэлIэмэ, ублэмыкI, гъуэгум 
къытумынэ.

Ар жриIэри, дигъэшэсыкIащ и къуэр. 
Шужьей ежьэри, мазэ гъуэгу зэпичауэ, 
гъуэгущхьиблыр щызэхэкIым зы Iуащхьэ 
щрихьэлIащ. Iуащхьэ лъапэм шы лъэхъа 
тетт, шыр зей лIыр Iуащхьэм тест.

Шу гъуэгурыкIуэр щыбгъэдыхьэм, лIыр 
Iуащхьэм къехащ. Шум и пщIэгъуалэр зэ-
пиплъыхьри, лIыр къеупщIащ:

- Дэнэ къикIами, пщIэгъуалэр Хъыжьэ 
и пщIэгъуалэщ. Уэ хэт урищIалэ, пщIэ-
гъуалэр дэнэ къыщыпIэрыхьа? - жери.

- Хъыжьэ срищIалэщ, - жиIащ Шужьей. - 
Си адэр зекIуэ къежьэри, кIуэдауэ сыкъа-
лъхуащ. ПщIэгъуалэр къыщыпцIыхужакIэ 
си адэм и кIуэдыпIэри уощIэ. ПщIэр къыз-
жеIэ.

- Хъыжьэ урищIалэр пэжмэ, си хьэщIэщ 
унихьэнщ, - жиIащ лIым. - Си унэр жыжьэ-
къым. Си хьэщIэщ унихьэнщи, уи адэм и 
кIуэдыпIэ хъуам хэсщIыкIыр бжесIэнщ.

Шужьей дидзыхри, лIым и хьэщIэщым 
ихьащ. ЩIалэм хьэщIагъэ кърихащ лIым, 
итIанэ мыр къыжриIащ:

- Уи адэм и кIуэдыпIэ хъуам хэсщIыкIыр 
мыращ. Нарт Бэдынокъуэ и цIэ зэхэпхамэ, 
зи хьэщIэщ уисыр аращ. Уи адэр си ныб-
жьэгъуащ, зекIуэ Iэджэрэ дызэдежьащ. 
Иужьрейуэ дыщежьам къытщыщIар 
бжесIэнщ. Чынтым дахыхьэри, я шыбз 
гуартэр къетхужьауэ дыкъыздэкIуэжым, 
зы шу къыдихьэлIащ. Сэ шыпэм ситти, 
си деж къэсри, фIэхъус къызихащ шум. 

«Яхэдэ, щIалэ, уи нэ къыфIэнэр хэху шыбз 
гуартэм», - жесIащ шум. «Шыбз гуартэм 
и хъер улъагъу», - жери шур зблэкIащ. 
Хъыжьэ шыбз гуартэм и ужь итт. Хъыжьэ 
деж щынэсым, абыи къыжриIащ: 
«Яхэдэ», - жери. «И хъер улъагъу», - же-
ри шум Хъыжьэ игъэбэлэрыгъащ, и пыIэр 
щхьэричри ежьэжащ. 

ПыIэр яхьри щхьэр яхьри зыти, Хъыжьэ 
шум лъежьащ. Шыбз гуартэр мэз лъапэм 
къытезнэри, шумрэ Хъыжьэрэ салъежьащ 
сэри. Салъежьа щхьэкIэ, сащIыхьакъым, 
уи адэр сIэщIишри, шум зыщIигъэхьэ 
зищIащ, зыщIигъэхьэри къепхъуэщ, уанэ-
гум иричри ирихьэжьащ. Я ужьыр хым нэс 
схуащ - сащIыхьакъым. СащIэмыхьэурэ, 
шур хым хэпкIэри кIуэдыжащ, уи адэр 
ихьри. Уи адэм и хъыбар зэхэсхыжакъым 
абы лъандэрэ, хы тIуащIэм дыхьэжа шум 
IэщIэкIуэдами тIури хым хэкIуэдами сщIэр-
къым. Хым сызэпрыкIын ескуакъым, гъусэ 
усхуэхъумэ, дызэпрыкIынщ.

Бэдынокъуэрэ Шужьейрэ хы Iуфэм 
 кIуащ, вы шэрыб ягъэпщщ, шы джабитIым 
щIапхэри, хым хыхьащ. Хым зэпрыкIри, 
тIуащIэм дыхьащ Бэдынокъуэрэ Шужьей-
рэ. Iуащхьэ теувэри заплъыхьащ: бгы лъа-
пэм банапцIэ чо къыщалъэгъуащ.

БанапцIэ чомкIэ яунэтIащ шууитIым. 
Чом къыдэкIри, зы щIалэ къапежьащ:

- ФIэхъус апщий, Бэдынокъуэ! - жери. - 
Феблагъэ.

- Уи благъэ куэд ухъу, гъуэгу къызэпыт-
чащ, хьэщIэ дыпщIынумэ, деблэгъэнущ, - 
жиIащ Бэдынокъуэ.

- Фи хьэщIэгъуэм сызэрыпэплъэрэ 
куэд щIащ, - жери щIалэм Бэдынокъуэ-
рэ Шужьейрэ чом дишащ, хьэщIэщым 
иришэри, Iэнэ къахуищтащ.

- Чом дыкъыщекIуалIэм, си цIэ ипIуащ, 
дэнэ сыкъыщыпщIэрэ? - еупщIащ Бэды-
нокъуэ щIалэм.

- УзощIэ, - жиIащ щIалэм. - Уи гъу-
сэри къэсцIыхуакIэ шэч сощI. ТIуми лей 
фэсщIауэ фи хьэкъ стелъщ, си Iуэху зы-
тетыр вжесIэмэ, сызэхэфщIыкIынщи, 
губгъэн къысхуэфщIынкъым. Си Iуэху 
къызэрекIуэкIар мыращ. Зэшибл дыхъур-
ти, иныжьхэм ныкъуэкъуэгъу дыкъащIри, 
си шынэхъыжьихым я щхьэр халъхьэху 
ди ужь икIакъым. Шынэхъыжьихым ялъ 
сщIэжын хуейуэ стелъщ, зы щIалэ къа-
рукIэ сапэлъэщынутэкъыми, тхьэгуры-
магъуэм сыщечэнджэщым, моуэ къыз-
жиIащ: «Уи закъуэ уапэлъэщынукъым 
иныжьхэм. Хъыжьэ жари зы нарт щыIэщи, 
абы къуэ къыхуалъхунущ. Хым зэпрыкIи, 
Хъыжьэ къэхь, Хъыжьэ къэпхьмэ, дунейм 
къытехьэрэ и ныбжь нэсмэ, и къуэр и адэм 
къыкIэлъыкIуэнущ, Бэдынокъуэ гъусэ хуэ-
хъунурэ. Хъыжьэ и къуэмрэ Бэдынокъуэрэ 
уи хьэтыр къалъагъурэ къыбдэшэсмэ, уи 
шынэхъыжьихым ялъ пщIэжыфынущ». 
Тхьэгурымагъуэм ар къыщызжиIэм, нэ-
гъуэщI Iэмал сиIэтэкъыми, Хъыжьэ хым 
къызэпрысхащ. Лей фэсщIащ, фэсщIар 
къысхуэвмыдэнуми, фи щхьэ фызэре-
плъщ. Хым къызэрызэпрысх лъандэрэ 
Хъыжьэ си унэ исщ, си адэм хуэдэщ, 
адэм хуащIэр хуэсщIащ, езыми къуэ 
хуэдэущ сыкъызэрилъагъур. Си унэ зэ-
рис  лъандэрэ емыкIу къезгъэхьамэ е зы-
гуэркIэ и жагъуэ сщIамэ, езым къыв-
жиIэнщ. Хъыжьэ нэхъыжьщ, нэхъыжьыпIэ 
исщи, фынакIуэ: Бэдынокъуэ уи ныбжьэ-
гъужьыр плъагъужынщ, Шужьей уи адэм 
укъезгъэцIыхунщ. АдэкIэ езым унафэ зэ - 
рищIщ.

Ар жери, щIалэм и хьэщIитIыр Хъыжьэ 
зэрыс унэм иришащ…

Хъыжьэрэ щIалэмрэ зэрызэраухылIати, 
я пIалъэр къэсри шэсащ, Бэдынокъуэрэ 
Шужьейрэ гъусэ щахуэхъум. ЗызэщIауза-
дэри дэшэсыкIащ, иныжьхэм зи щхьэ яхьа 
зэшихым ялъ ящIэжыхуи епсыхакъым.

ЕкIуэкIыу: 1. Зеиншэ. 3. 
Пхъэ уадэшхуэ. 5. Къэзы-
шам и благъэщIэ. 8. … и 
губжьыр кхъуэм щехьэ. 9. 
НыбэхуэфI. 10. Нарт Щэ-
уей и адэр. 11. Шыгу шэр-
хъым и … макъ къэIуащ. 12. 
… зэрыхьэ бей мэхъу. 13. 
Шым и кIуэкIэ. 15. КъБР-м и 
Муслъымэнхэм я дин Iуэху-
щIапIэм и унафэщI. 19. Лым 

трищIэ пшэрыпIэ. 20.  Аруан 
куейм хиубыдэ  къуажэ. 
21. Пхъэм къыхэщIы-
кIа бжэмышхышхуэ. 22. 
Уры сыбзэкIэ тхэуэ щы-
та адыгэ бзылъхугъэ 
усакIуэ цIэрыIуэ. 23. 
Пхъэщхьэмыщхьэ. 24. 
Жэм лъакъуэ … иукIрэ? 26. 
Дыгъэ … е нартыху … 28. 
Ныкъу саныгъэ, щыщIэны-

гъэ, сэкъат, … 31. Зи купсэр 
яшх удз сыр лIэужьыгъуэ. 
32. … куэду зэтет унэ лъа-
гэхэр Налшык дэзщ. 33. 
Iуэхугъуэ гуэрым теухуа 
зэхыхьэшхуэ. 34. ПсыпцIэм 
хэс къуалэбзу пщэ кIыхь, 
лъакъуэ псыгъуэ. 35. Ва-
гъэм къыщхьэщих бахъэ.

Къехыу: 2. ЩыщIыIэм 
е щыуэлбанэм деж пщэм, 

щхьэм кърашэкI. Нэхъыбэу 
къущхьэхъу ит шыхъуэ-
Iэщыхъуэхэм. 4. Къэбэр-
дей-Балъкъэрым и Пра-
вительствэм и УнафэщIу 
щыта … Михаил. 6. Илъэс 
зытIущ зи ныбжь шы-
щIэхъу мыгъасэ. 7. Джэд-
къаз. 8. Егъэлеяуэ нэпсей. 
13. Хъыджэбз тхьэIухудым 
щIалэхэр … къищIащ. 14. 
Ар щIэпым къыхах. 16. 
Совет зэманым зекIуэу 
щыта ахъшэ жьгъей. 17. 
ЗэрымыщIэкIэ … ин къы-
къуэуащ. 18. Адыгэ пса-
лъэжьым зэрыжиIэмкIэ, 
ар нэм хуэдэщ. 25.  Игъуэ 
нэмысу зыкъэзыгъэшы-
жа нащэ. 26. Урыс театрым 
и джэгуакIуэ, КъБР-м и 
цIыхубэ артист … Юрэ. 27. 
Егъэлеяуэ ерыщ. 29. Шко-
лым щадж предмет нэ-
хъыщхьэхэм ящыщ. 30. 
ЦIыхуфI и … дэгущ. 

Зэхэзылъхьар
МЫЗ  Ахьмэдщ.

Псалъэжьхэр

ЦIыкIу щхьэкIэ,
лъабжьэщ

Макъамэ

Бэдынокъуэрэ Шужьейрэ

Редактор  нэ хъыщ хьэм
и япэ къуэдзэ

ЖЬЭКIЭМЫХЪУ Маринэ

ХьэфIыцIэ Мухьэмэд (редактор  нэ-
  хъыщхьэ), Жыласэ Заурбэч (редактор 
нэхъыщ хьэм и къуэдзэ), Ширдий Маринэ 
(редактор нэхъыщхьэм и къуэ дзэ), Къан-
шокъуэ Эллэ (жэуап зыхь секретарь), 
Къар дэн Маритэ, Къумахуэ Аслъэн, Нэ-
щIэ пыджэ Замирэ, Чэрим Марианнэ, 
Щхьэ щэмыщI Изэ.

